
Në Forumin e Parë Kombëtar Për Cilësi dhe Standarde u diskutua mbi nevojën në rritje për përputhjen me standardet 

të njohur sa më mirë veten

Risi Albania integrimi në be

Zyrat e karrierës në UT, RisiAlbania 
mbështetje për rritjen e kapacitetit profesional

Takimi në Bruksel për kapitullin “Bujqësia 
dhe Zhvillimi Rural”, Denaj: Përparim në 
përafrimin e kuadrit ligjor

Pr/buxheti 2024, Mete: 234 milionë lekë 
për arsimin profesional

Ministri i Financave dhe 
Ekonomisë, Ervin Mete u 
shpreh se në projektbuxhetin 
e vitit 2024 janë parashikuar 
234 milionë lekë për arsimin 
profesional.

Ndërsa ndau të dhënat për 
këtë zë të projektbuxhetit, 
Mete theksoi se arsimi profe-
sional vijon të jetë në fokus të 
politikave të qeverisë.

Sipas tij, janë 11.500 per-
sona që do të përfitojnë nga 
kurset e formimit profesional, 
nga fondi i parashikuar për vi-
tin 2024.

Arsimi profesional konsi-
derohet si rruga e sigurt drejt 
punësimit real, ndaj dhe qever-

ia shqiptare po mbështet me 
politika të veçanta kualifikimin 

e fuqisë punëtore në përputhje 
me nevojat e tregut të punës.

Në kuadër të procesit të ne-
gociatave për anëtarësimin e 
Shqipërisë në Bashkimin Evro-
pian, u zhvillua në Bruksel ta-
kimi dypalësh për Kapitullin 11 

“Bujqësia dhe Zhvillimi Rural”, 
pjesë e Klasterit 5: Burimet, 
Bujqësia dhe Kohezioni.

Ministrja e Bujqësisë dhe 
Zhvillimit Rural, Anila De-
naj falënderoi të gjithë ekipin 
e MBZHR-së, që udhëhoqën 
delegacionin në kuadër të ra-
portimit të procesit Screening 
në Bruksel, ku u zhvilluan me 
sukses takimet 3-ditore me ek-
spertët e Komisionit Evropian 
për Kapitullin 11 “Bujqësia 
dhe Zhvillimi Rural”.

“Jemi krenarë që Shqipëria 
po përparon me përafrimin 
e kuadrit ligjor, në fokus të 

axhendës evropiane për bu-
jqësinë dhe zhvillimin rural”, 
u shpreh Denaj.

Në këtë takim të rëndë-
sishëm me ekspertët e Komi-

sionit Evropian, delegacioni 
i Ministrisë së Bujqësisë dhe 
Zhvillimit Rural, i kryesuar 
nga zv/ministri Arian Jaupllari, 
prezantoi  progresin e bërë dhe 
sfidat në përafrimin e agjendës 
evropiane për bujqësinë dhe 
zhvillimin rural, ku ekspertët 
e KE-së, theksuan rëndësinë e 
këtij kapitulli, nisur nga vëllimi 
i legjislacionit dhe i buxhetit të 
dedikuar për të dhe nga struk-
tura administrative që duhet të 
ketë për zbatimin e tij.

Takimi u fokusua në 
shpjegimin e legjislacionit të 
përafruar me politikat koher-

ente të Politikave të Përbashkë-
ta Evropiane CAP, dokumentat 
strategjikë për këtë fushë, ske-
mat mbështetëse kombëtare, 
menaxhimi financiar/ moni-
torimi i shpenzimeve, siste-
met e IACS, FADN, pagesat 
direkte për fermerët, rezultatet 
e përgjithshme të zbatimit të 
Programit IPARD II, përgatit-
jet për programin IPARD III, 
mekanizmat e tregut, përafrimi 
i legjislacionit me acquis-në e 
BE-së për produktet e ndry-
shme bujqësore dhe blegto-
rale si mishi, qumështi, vezët, 
mjalti, vaji i ullirit, drithërat, 
frutat, perimet, etj.

Në ditën e fundit të takimit 
përfaqësuesit e MBZHR-së pr-
ezantuan arritjen në fushën e 
verës, prodhimin organik, poli-
tikat e cilësisë, promocioni i 
produkteve organike si dhe poli-
tikat e qeverisë për luftën kundër 
korrupsionit në këtë fushë.

Ekspertët e Komisionit 
Evropian falënderuan për pr-
ezantimet e bëra dhe për py-
etësorin e dorëzuar në kohë, 
duke vlerësuar dhe sfidat që 
përfaqëson ky kapitull dhe 
inkurajoi Shqipërinë të vazh-
dojë intensivisht me punën e 
nisur duke konsideruar dhe 
mbështetjen e palës evropiane, 
pasi fusha e bujqësisë është një 
pjesë themelore e kësaj qasjeje 
të përbashkët.

Nga 1 janari zero TVSH në import për bletët 
dhe insektet që zëvendësojnë pesticidet

Ministrja e Bujqësisë dhe 
Zhvillimit Rural, Anila Denaj 
bëri të ditur se nga janari i vitit 
që vjen përjashtohen nga tatimi 
mbi vlerën e shtuar në import 
kafshët e racës së pastër për 
riprodhim, bletët dhe insektet 
që zëvendësojnë pesticidet.

Ndryshimet në ligjin “Për 
TVSH” janë pjesë e Paketës 
Fiskale 2024.

“Me ndryshimet në ligjin 
“Për TVSH”, përjashtohen nga 
tatimi mbi vlerën e shtuar në 
import kafshët e racës së pastër 
për riprodhim, bletët dhe in-
sektet që zëvendësojnë pesti-

cidet. Këto lehtësi ndihmojnë 
sektorin e prodhimit me rritjen 
e numrit të krerëve në blegtori 
dhe nxitjen e prodhimit blegto-
ral, zhvillimin e sektorit të ble-
tarisë, stimulimin e prodhimit 

organik dhe luftës me metoda 
organike në bujqësi, përdorim-
in e metodave inovative në bu-
jqësi për kontrollin biologjik 
të insekteve të dëmshme”,      
deklaroi ministrja Denaj.

Studentët e Universitetit të Tiranës, me shërbim të ri nga zyra e Karrierës, 
që i ndihmon ata për të njohur sa më mirë veten

Përfundoi trajnimi i zyrave 
të Këshillimit të Karrierës të 
Universitetit të Tiranës mbi 
“Testet e Karrierës”.

“Testet e Karrierës” ose 
“Testet e Aftësisë për punë” 
janë teste ndërkombëtare dhe të 
standardizuara sipas nevojave 
të kontekstit shqiptar nga hu-
lumtuese të Qendrës së Karri-
erës në Fakultetin e Shkencave 
Sociale, UT, në bashkëpunim 
me Universitetin e Lozanës 
në Zvicër. Ato matin interesat, 
vlerat, personalitetin dhe af-
tësitë e ndërsjella të studentit 

drejt orientimit në karrierë.
Përfaqësues të zyrës së 

Këshillimit të Karrierës në 
Universitetin e Tiranës, u 
shprehën: “Fakulteti ynë pati 
përfaqësinë e tij në këtë tra-
jnim dhe tashmë studentët do 
të kenë një shërbim të ri nga 
zyra e Karrierës, që do t’i ndi-
hmojë ata për të njohur sa më 
mirë veten”.

Katër ishin testet e stan-
dardizuara me të cilat u trajnu-
an këshilluesit e Karrierës së 
të gjitha Fakulteteve: ADOR 
- Analiza e kërkesës për ori-

entim, CDDQ - Vështirësitë 
në Procesin e Vendimmarrjes 
për Karrierën, PGI - Inventari i 
matjes së interesave ose shkurt 
(Personal Globe Inventory) 
dhe VISA –Vlerësimi i Statusit 
të Identitetit Profesional.

Trajnimi zgjati 8 ditë 
dhe kjo u bë e mundur falë 
mbështetjes që projekti          
RisiAlbania ofron për rritjen e 
kapacitetit profesional të stafit 
të zyrave të karrierës pranë 
Universitetit të Tiranës dhe 
zyrës së Marrëdhënieve me 
Publikun në UT.

Katër ishin testet e standardizuara me të cilat u trajnuan këshilluesit 
e Karrierës së të gjitha Fakulteteve: ADOR - Analiza e Kërkesës 
për Orientim, CDDQ - Vështirësitë në Procesin e Vendimmarrjes 
për Karrierën, PGI - Inventari i Matjes së Interesave ose shkurt 
(Personal Globe Inventory) dhe VISA –Vlerësimi i Statusit të               
Identitetit Profesional.



3 AGROBIZNESI 15-ditëshi i dytë i muajit nëntor 2023

?????????????????SECO dhe UNIDO mbështesin shqipërinë në programin global

cilësi dhe standarde

FORUMI I 1-RË KOMBËTAR PËR CILËSINË DHE STANDARDET, 
PLATFORMË INOVATIVE QË INKURAJON DIALOGUN DHE 

BASHKËPUNIMIN NË SEKTORIN E BUJQËSISË DHE EKSPORTEVE
Në nëntor të vitit 2023, Ti-

rana u bë vendi i zhvillimit të 
një ngjarje të rëndësishme që 
ndriçoi sfidat dhe potencialet 
e sektorit bujqësor dhe ushqi-
mor. Forumi i Parë Kombëtar 
për Cilësi dhe Standarde, një 
iniciativë e Ministrisë së Bu-
jqësisë dhe Zhvillimit Rural në 
bashkëpunim me Organizata 
e Kombeve të Bashkuara për 
Zhvillim Industrial (UNIDO), 
me mbështetjen dhe financimin 
e Sekretariatit Shtetëror Zvic-
eran për Çështjet Ekonomike 
(SECO), vuri në dukje rëndës-
inë e përputhjes me standardet 
ndërkombëtare duke theksuar 
gjithashtu rolin e digjitalizimit 
dhe inovacionit. Kështu, ky fo-
rum nuk theksoi vetëm nevojën 
për përshtatjen në nivel global, 
por gjithashtu shënoi rolin e 
teknologjisë dhe inovacionit në 
avancimin e sektorit.

Përfaqësuesja e UNIDO, 
Znj. Dorina Nati, Ministrja e 
Bujqësisë dhe Zhvillimit Ru-
ral, Anila Denaj, Ambasadorja 
e Zvicrës në Tiranë, Ruth Hu-
ber, Përfaqësuesja e OKB-së në 
Shqipëri, Fiona McCluney, së 
bashku me ekspertë të fushës, 
zhvilluan diskutime thelbësore 
rreth rritjes së cilësisë dhe stan-
dardave të produkteve bujqë-
sore në vend. Këto personalitete 
ndërkombëtare angazhuan një 
debat konstruktiv, duke thek-
suar rëndësinë e përmirësimit 
të cilësisë nëpërmjet përputhjes 
me standardet ndërkombëtare. 
Diskutimet e tyre shtruan sfidat 
me të cilat ballafaqohen ndër-
marrjet bujqësore dhe sektori 
agro-ushqimor në përgjithësi 
në përmbushjen e kritereve 
ndërkombëtare të cilësisë dhe 
nevojën për një përpjekje të 
përbashkët në realizimin e 
standardeve të kërkuara. Ky 
bashkëpunim ndërkombëtar 
dhe dialogu mes ekspertëve 
tregoi se diskutimet thelbësore 
për cilësinë dhe standardet janë 
themelore për zhvillimin e qën-
drueshëm dhe konkurrues të 
sektorit bujqësor në Shqipëri. 
Në këtë forum, u theksua rëndë-
sia e integrimit të inovacionit 

në sektorin bujqësor dhe rritja 
e shkallës së prodhimit përmes 
bashkimit të operatorëve. 

Znj. Dorina Nati, në fjalimin 
e saj, theksoi se harmonizimi 
dhe investimet në infrastruk-
turën e cilësisë do të ndihmojnë 
vendin të përmbushë më mirë 
standardet ndërkombëtare dhe 
europiane. Ky proces i harmo-

nizimit do të sjellë jo vetëm një 
rritje të nivelit të cilësisë, por 
edhe hapjen e dyerve të reja për 
eksport, duke hapur rrugën për 
prodhimet vendore drejt tregjeve 
ndërkombëtare. Ky fakt, sipas 
Znj. Nati, do të sjellë vlerë të 
shtuar për prodhimet vendore, 
duke kontribuar në rritjen e të 
ardhurave për fermerët dhe bi-
zneset vendore.

Znj. Anila Denaj, në fjalën e 
saj theksoi se ky është një hap 
i rëndësishëm drejt realizimit 
të objektivit të ambicioz për të 
arritur 1 miliard dollarë eksport 
bujqësor në vitin 2030. Kjo viz-
ion i përqendruar drejt eksportit 
shqiptar është një pjesë e strat-
egjisë së qeverisë për të rritur 
konkurrueshmërinë dhe stabi-
litetin afatgjatë të sektorit agro-
ushqimor. Gjithashtu, Znj. De-
naj, në fjalën e saj përmbyllëse, 
theksoi rëndësinë e cilësisë dhe 
standardeve të produkteve bu-
jqësore për zhvillimin e qën-
drueshëm të prodhimit agroush-
qimor. “Rritja e cilësisë dhe 
standardit të produkteve bu-
jqësore mbetet thelbësore për 
zhvillimin e qëndrueshëm të 
prodhimit agroushqimor,” tha 
ajo. Përmendi gjithashtu se in-
tegrimi i inovacionit në bujqësi 

dhe bashkimi i operatorëve janë 
faktorë kyç për të arritur ob-
jektivin ambicioz të 1 miliard 
USD eksport shqiptar në vitin 
2030. Për më teper, në kontek-
stin e një transformimi të thellë 
ekonomik në Shqipëri, ku rritja 
në sektorin bujqësor dhe tur-

izmi po shënjonë ndryshime 
të ndjeshme, Ministrja Denaj 
theksoi se ndërmarrjet shqiptare 

duhet të përputhen me stan-
dardet ndërkombëtare dhe euro-
piane për të rritur konkurruesh-
mërinë e tyre. 

Forumi Kombëtar për Cilësi 
dhe Standarde në nëntor të vi-
tit 2023, shënoi një moment të 
rëndësishëm për sektorin bujqë-
sor dhe ushqimor në Shqipëri. 
Diskutime të thella u zhvil-
luan mes përfaqësuesve të auto-
riteteve vendore, ndërmarrjeve 
dhe organizatave ndërkom-
bëtare, me fokus kryesor te cilë-
sia dhe standardet në prodhimin 
agroushqimor. Përputhja me 
standardet ndërkombëtare u 
vlerësua si hapi kritik drejt zh-
villimit të qëndrueshëm, ndërsa 
pjesëmarrësit diskutuan për sfi-
dat dhe mundësitë, inkurajuar 
bashkëpunimin dhe dialogun 
për zgjidhjen e çështjeve aktu-
ale dhe të ardhshme.

Në këtë kontekst, u thek-
sua se suksesi në tregun euro-
pian kërkon një përpjekje të 
përbashkët të ndërmarrjeve, 
autoriteteve vendore dhe orga-
nizatave ndërkombëtare për të 
përmirësuar infrastrukturën e 
cilësisë dhe përmbushur stan-
dardet e kërkuara. Forumi u 
shpall një hap i rëndësishëm 
drejt promovimit të sektorit të 

Në Forumin e Parë Kombëtar Për Cilësi dhe Standarde u diskutua mbi nevojën në rritje për përputhjen me standardet 
ndërkombëtare në produktet bujqësore dhe ushqimore shqiptare si një bazë e fortë për zhvillim dhe tregti 

bujqësisë, duke nxitur një an-
gazhim të përbashkët për të 
përmirësuar dhe avancuar këtë 
sektor në dobi të ekonomisë dhe 
mirëqenies së popullatës.

Në kohën kur kërkesa e 
tregut dhe pritshmeritë e kon-
sumatorëve për cilësi të lartë 

po rriten, ndërmarrjet shq-
iptare ndihen të sfiduara dhe 
të përkushtuara për përputhjen 
me standardet ndërkombëtare. 
Forumi Kombëtar për Cilësinë 
dhe Standarde u shfaq si një 
platformë e rëndësishme për 
bashkëpunim dhe dialog, duke 
inkurajuar të gjitha palët e in-
teresuara të angazhohen aktiv-
isht për të përmirësuar cilësinë 
dhe standardet në prodhimin 
bujqësor dhe ushqimor në Shq-
ipëri. Synimi i këtij forumi ishte 
të krijojë një mjedis ku pjesë-
marrësit mund të ndajnë njohuri, 
përvoja, dhe praktika të mira 
për të përmbushur dhe tejkalojë 
standardet ndërkombëtare, duke 
siguruar një qasje efektive dhe 
harmonizim në tregun global të 
produkteve bujqësore shqiptare.

Digjitalizimi dhe inovacioni 
u rritën si pika kyçe të diskutimit 
në Forumin Kombëtar për Cilë-
si dhe Standarde në nëntor të 
vitit 2023. Pjesëmarrësit e këtij 
takimi vlerësuan se integrimi i 
teknologjisë dhe inovacionit në 
sektorin bujqësor do të çonte në 
përparime të konsiderueshme 
në efikasitetin dhe cilësinë e 
prodhimit bujqësor. Diskutimet 
u përqendruan në rëndësinë e 
investimeve në infrastrukturën 
digjitale dhe trajnimeve për 
fermerët, vlerësuar si hapa të 
rëndësishëm drejt modernizimit 

të sektorit bujqësor.
Besimi i pjesëmarrësve se 

digjitalizimi mund të sjellë një 
transformim pozitiv u theksua 
si një mjet për të përmirësuar 
monitorimin, menaxhimin dhe 
performancën e prodhimit bu-
jqësor. Diskutimet e thelluara 
rreth këtyre temave shpërfaqën 
nevojën për një angazhim të 
përbashkët të autoriteteve ven-
dore, sektorit privat dhe orga-
nizatave ndërkombëtare për 
të siguruar se investimet në 
teknologji dhe inovacion do të 
përdoren me efikasitet për të 
përmirësuar sektorin bujqësor 
dhe cilësinë e produkteve bu-
jqësore në Shqipëri. Pjesëmar-
rësit inkurajuan bashkëpunimin 

dhe koordinimin e përpjekjeve 
për të siguruar që përfitimet 
nga digjitalizimi dhe inovacioni 
të ndihmojnë në krijimin e një 
sektori bujqësor tërheqës dhe 
të qëndrueshëm në Shqipëri. 
Në këtë kontekst, teknologjitë 
e reja, përfshirë automatizimin, 
sensorët, dhe aplikacionet e in-
teligjencës artificiale, shihen 
si mjetet kyçe për të përmirë-
suar rendimentin bujqësor dhe 
për të reduktuar kostot. Në një 
kohë kur kërkesa e tregut dhe 
pritshmëritë e konsumatorëve 
për cilësi të lartë janë në rritje, 
inovacioni teknologjik bëhet 
një mjet kryesor për të përmirë-
suar konkurrueshmërinë e 
prodhuesve bujqësorë. Përm-
bushja e këtyre teknologjive 
moderne në praktikën bujqë-
sore do të ndikojë në krijimin 
e produkteve me cilësi të lartë, 
duke përgjigjur më mirë nevo-
jave të tregut dhe duke hapur 

hapa të rëndësishëm drejt një 
agrobiznesi më të avancuar dhe 
konkurrues në skenën ndërkom-
bëtare.

Forumi nxitur nga dëshi-
ra për të adresuar sfidat dhe 
shfrytëzuar mundësitë në sek-
torin bujqësor dhe ushqimor, 
dha impulsin për një përpjekje 
të përbashkët për të siguruar 
që infrastruktura e cilësisë të 
jetë në përputhje me standardet 
ndërkombëtare. Konsensusi i 
arritur në këtë forum shërben 
si një bazë e fortë për zhvil-
limin e sektorit, duke shënuar 
një hap të rëndësishëm drejt 
një prodhimi bujqësor dhe ush-
qimor shqiptar të cilësisë së 
lartë dhe konkurrues në skenën 

ndërkombëtare.
Në përfundim, Forumi Kom-

bëtar për Cilësi dhe Standarde 
#2023 u shndërrua në një arenë 
të rëndësishme ku autoritetet 
vendore, përfaqësues të organi-
zatave ndërkombëtare dhe ndër-
marrjet vendore diskutuan dhe 
arritën një konsensus thelbësor. 
Diskutimet e thella dhe pjesë-
marrja e aktorëve të ndryshëm 
treguan se sfidat dhe mundësitë 
e sektorit agro-ushqimor janë në 
qendër të vëmendjes së përbash-
kët. Konsensusi që u arrit rreth 
rritjes së cilësisë dhe standardit, 
si dhe theksimi në inovacion dhe 
harmonizimin me standardet 
ndërkombëtare, shënojnë një 
orientim të qartë për të ardh-
men e këtij sektori në Shq-
ipëri. Drejtuesit e politikave, 
prodhuesit, dhe ndërmarrjet 
vendore kanë një udhërrëfyes 
të qartë: për të arritur qëllimet e 
zhvillimit të qëndrueshëm dhe 
konkurrueshmërisë së sektorit 
agro-ushqimor shqiptar, duhet 
të vazhdojnë të përqendrohen 
në rritjen e cilësisë, inovacionin 
dhe përputhjen me standardet 
ndërkombëtare në vitet në vijim. 
Këto përpjekje të përbashkëta 
do të ndihmojnë në krijimin e 
një mjedisi më të përshtatshëm 
për zhvillimin dhe moderniz-
imin e sektorit, duke e nxitur 
kështu një agrobiznes cilësor 
dhe të përshtatshëm me kërke-
sat e tregut ndërkombëtar.

informacione

Denaj dhe Balla në Fier: Përmirësim i 
infrastrukturës dhe mbështetje për fermerët

Hartimi i politikave që 
inkurajojnë një sektor bujqësor 
më të qëndrueshëm dhe inova-
tiv në qarkun e Fierit ishin në 

fokus të një takimi mes auto-
riteteve qendrore dhe vendore.

Ministrja e Bujqësisë dhe 
Zhvillimit Rural, Anila Denaj, 
ministri i Brendshëm, Taulant 
Balla, Prefekti i qarkut Fier si 

dhe deputetë dhe kryetarët e 
bashkive të qarkut, zhvilluan 

një takim me të gjithë drejtues-
it e institucioneve vendore të 
MBZHR për të diskutuar mbi 
problematikat dhe objektivat 
për qarkun e Fierit.

“U përqendruam në inicia-
tivat për avancimin e sigurisë 
ushqimore, prodhimit bujqë-
sor, përmirësimin e infrastruk-
turës rurale dhe mbështetjen 
e fermerëve në përballje me 
çështje të ndryshme”, u shpreh 
Denaj.

Ministrja theksoi se duhen 
bashkuar përpjekjet për të 
përmirësuar këshillimet bu-
jqësore, mbështetjen e pro-
fesioneve si agronomë dhe 
veterinerë, por dhe për të zh-
villuar politika që inkurajoj-
në një sektor bujqësor më të 
qëndrueshëm dhe inovativ në 
qarkun e Fierit.

Investime në bujqësi dhe zhvillim rural, MBZHR: 
Jemi drejt finalizimit të programit IPARD II

Ministria e Bujqësisë dhe 
Zhvillimit Rural është drejt fi-
nalizimit të programit IPARD 2, 
i financuar nga BE dhe qeveria 
shqiptare, për financimin me 
grante të investime në bujqësi.

Ministrja e Bujqësisë dhe 
Zhvillimit Rural, Anila Denaj, 
deklaroi se, “programi IPARD 
2 një projekt shumë i rëndë-
sishëm për sektorin e bujqë-
sisë dhe zhvillimin e ekono-
misë rurale në vendin është 
drejt finalizimit”.

Gjatë prezantimit të pro-
jektbuxhetit të viti 2024, 
në Komisionin e Financave 
dhe Ekonomisë, Denaj vuri 
në dukje ndikim pozitiv që 
ka dhënë ky program në 
përmirësimin e ekonomisë bu-
jqësore por dhe të ekonomisë 
së vendit në tërësi.

“IPARD është një program 

i rëndësishëm i mbështetjes së 
gjithë ekonomisë rurale në vitet 
e fundit dhe binomit cilës dhe 
shkallë. Ndërkohë ka nevojë 
për të përmirësuar disa ele-
mentë strukturor në disa insti-
tucione që janë përgjegjëse për 
performacën sidomos me IP-
ARD III dhe ka një procedurë 
që është duke u rishikuar për 
që qenë në pozita më të mira  
për IPARD III”, tha Denaj.

Denaj theksoj se zhvil-

limi ekonomik rural në vendin 
tonë nuk mund të realizohet 
pa mbështetjen e IPARD dhe 
i gjithë ky zhvillim që  prekim 
sot duhet të shkoj një hop cilë-
sor më të lartë në IPARD III.

Ministrja informoi se, MB-
ZHR ka është bërë një punë 
shumë të madhe për 9 masat 
e mbështetjes nga IPARD III 
që janë depozituar dhe në këtë 
proces rishikimi po shihet zba-
timi edhe më mirë.

Qeveria: Pagë të diferencuar për 
agronomët dhe veterinerët

Ministrja e Bujqësisë dhe Zh-
villimit Rural, Anila Denaj zh-
villoi një vizitë pranë Autoritetit 
Kombëtar të Veterinarisë dhe 
Mbrojtjes së Bimëve ku diskutoi 
me stafin e shërbimit veterinar 
dhe agronomët, sfidat e arritjet 
në punën e tyre të përditshme për 
garantimin e shëndetit publik.

“Trajtuam së bashku 

propozimin për diferencimin e 
pagës për profesionet e vështira, 
agronomët dhe veterinerët, të 
cilët do të përfitojnë më shumë 
të ardhura, denjësisht të meritu-
ara për profesionet që ushtroj-
në”, u shpreh ministrja Denaj.

Ajo bëri të ditur se u kërkoi 
veterinerëve të kryejnë në kohë 
të gjithë fushatat e vaksinimit 

dhe gjurmimit të tufave blegto-
rale për të rritur formalizimin e 
sektorit dhe forcuar standardet e 
sigurisë ushqimore. Për sa i ta-
kon mbrojtjes së bimëve, Denaj 
tha se synonte të kthente Regjis-
trin e Fermerit në një plaftormë 
digjitale, të njëjtë me platformën 
tashmë të ndërtuar, Ruda, për 
regjistrin blegtoral e veterinar.

Më 13 Nëntor 2023, pushoi së rrahuri 
zemra e madhe e ekspertit të shquar 
të Statistikave të Bujqësisë Shqiptare, 
Z. Shkëlqim Agolli, Kryetar i Këshillit 
të Ekspertëve të Agrobiznesit - KEA, 
si dhe një nga ekspertët dhe këshilltarët 
më afatgjatë të KASH-it, duke na e 
kthyer këtë ditë në dhimbje, pikëllim 
dhe ndarje të rëndë.

Me këtë rast, KASH, shpreh ngush-
ëllimet më të sinqerta për familjen 
Agolli. Ju urojmë paqe, qetësi, kura-
jo dhe shumë dashuri në këtë kohë 
pikëllimi. Zemra jonë është me ju në 
këto ditë të vështira.

 
Shkëlqim AGOLLI, lindi në vitin 1946 

në Menkulas të krahinës së Devollit. 
Është diplomuar në vitin 1970 në Insti-
tutin e Lartë Bujqësor në degën Ekono-
mi Agrare. Nga viti 1970 deri 1977 ka 
punuar në Kooperativën Bujqësore të 
Manzës në rrethin e Durrësit, në vitin 
1977 deri në vitin 1992 në Komisionin 
e Planit të Shtetit, në fillim në Drejtorinë 
e Bujqësisë dhe më pas Përgjegjës i 
Sektorit të Statistikave të Bujqësisë në 
Drejtorinë e Statistikave të këtij dikas-
teri. Në vitin 1992 u emërua në Minis-
trinë e Bujqësisë dhe Ushqimit, Drejtor 
i Drejtorisë së Statistikës dhe Informa-
cionit, ku punoi deri në vitin 1995. Pas 
vitit 1995 dhe në vazhdim, deri sa doli 
në pension ka punuar në projekte të 
ndryshme për Zhvillimin e Bujqësisë 
Shqiptare, të financuar nga USAID 
dhe Komuniteti Europian. Me pak fjalë, 
një jetë të tërë punë e përkushtim i 
palodhur, në shërbim të zhvillimit dhe 
në mbështetje të evidentimit të rolit të 
rëndësishëm e të pazëvendësueshëm 
të Bujqësisë në Ekonominë Kombëtare 
të vendit tonë.

 
Në ceremoninë e lamtumirës, miku i 

ngushtë i z. Agolli - Namik Dokle ndër 
të tjera tha:  

“Edhe pse gjithë jetën jam marrë me 
fjalët, sot ato më rëndojnë më shumë 
se kurrë, në shpirt dhe në zemër, në 
gjithë kujtimet e viteve, gjatë të cilave 
pata fatin, ashtu si të gjithë ju, të kem 
shok e mik njeriun e jashtëzakonshëm, 
Shkëlqim Agolli. Bashkëshort, prind, 

vëlla, mik dhe shok, ashtu siç dinte të 
ishte ai, si rrallëkush tjetër!

Në ditën e parë të universitetit, nje-
riun e parë që takova, ishte ai, Shkëlq-
imi i qeshur, i dashur, i sinqertë, me 
humor; ai Shkëlqim që të hiqte mërzi-
në kur ishe i trishtuar, që të jepte kura-
jo kur ishe i mpakur, që ta dyfishonte 
gëzimin me praninë e tij në çastet e 
lumtura. Ai Shkëlqim që kemi njohur 
gjithnjë!

Ajo e qeshur që njoha 58 vjet më 
parë, nuk iu nda Shkëlqimit tonë deri 
në ditën e fundit, kur shpirti i tij flu-
turoi drejt qiellit. Por edhe qielli do të 
shkëlqejë nga mirësia, sinqeriteti dhe 
dashamirësia e të qeshurës së tij, e 
fjalës së mençur dhe të ngrohtë të 
Agollit tonë.

Këto fjalë që më dalin nga shpirti, 
do t’i thoshte dhe do t’i thotë cilido 
prej nesh që jemi mbledhur sot, për 
ta përcjellur për në banesën e fundit. 
Të gjithë ata që e njohën dhe u rritën 
bashkë me të rrugicave të Sukthit, 
në bankat e teknikumit bujqësor të 
Golemit, në auditorët e Universitetit 
Bujqësor; në fushat e Manzës,apo në 
zyrat e rëndësishme të shtetit ku ai 
punoi, njohën të njejtin Shkëlqim, pa 
maskë dhe pa hipokrizi, të dashur si 
ai, punëtor dhe kurajoz si ai!

Çdo punë që ai bëri, në Komisioni e 
Planit të Shtetit, në Ministrinë e Bujqë-
sisë, në programet e rëndësishme të 
financuara nga USAID-i dhe qeveria e 
SHBA-së, e kreu me profesionalizëm, 
me disiplinë shkencore, me ndersh-
mëri dhe përkushtim maksimal. Si një 
nga statisticienët më të mirë të Shq-
ipërisë, ai e dinte se shifrat nuk e drej-
tojnë botën, por tregojnë se si mund 
të drejtohet më mirë ajo, prandaj 
kurrë nuk iu nënshtrua presionit të 
çfarëdo pushtetari pë të shtrembëruar 
të vërtetën, e cila ishte e shenjtë për 
Shkëlqimin.

Kur familjarët e Shkëlqimit, më njof-
tuan për lajmin e trishtë, për vdekjen 
e njeriut të tyre por jo më pak edhe 
mikut tone më të shtrenjtë m’u dukën 
të panevojshme fjalët e rastit, sepse 
Shkëlqimi do të mbetet përjetësisht 
i paharruar, për ju dhe për ne, me atë 
mirësi që e ushqeu gjithë jetën, me atë 
bukuri të shpirtit që i ndriçoi rrugën e 
Tij.

Secilit prej nesh do i mungojë kjo 
pikë takimi dhe miqësie, Çimi ynë i sh-
trenjtë, i përjetshëm kujtimi yt, i dashur 
e i paharruar Çimi”.

I dashur Çimi! Ti ike nga sytë tanë, 
por kurrë nga zemrat tona. Mendimet 
dhe lutjet tona janë me ty. Urojmë, të 
qoftë i lehtë dheu dhe u prehsh në 
paqe!

 
Lamtumirë, shok, mik, vëlla! 
Lamtumirë!

Agolli, eksperti statisticien që e dinte se shifrat nuk e drejtojnë botën, 
por tregojnë se si mund të drejtohet më mirë ajo

Ndahet nga jeta Z. Shkëlqim Agolli, një nga statisticienët 
më të mirë të Shqipërisë, që dha kontribut të çmuar 
në evidentimin e rolit të rëndësishëm të Bujqësisë 

në ekonominë kombëtare të vendit tonë

in memoriam

tema të ditës

KE: Rritja e ekonomisë së Shqipërisë pritet të 
ngadalësohet në 2023 dhe 2024, nga çmimet e 
larta dhe efekti i forcimit të lekut te eksportet

Ekonomia shqiptare pritet 
të ngadalësohet në 2023 dhe 
2024 në raport me 2022-n, si-
pas raportit të fundit të Komi-
sionit Europian, i ndikuar 
nga ngadalësimi i konsumit 
privat si rrjedhojë e çmimeve 
të larta, frenimit të punësimit 
dhe efektit negativ që po jep 
në konkurrueshmërinë e ek-
sporteve forcimi i lekut.

Edhe investimet private 
priten në rënie si rrjedhojë e sh-
trëngimit të kushteve të finan-
cimit po ashtu dhe ato publike, 
pasi do të kërkohen më shumë 
fonde për politikën e rritjes 
së pagave. Sektori që pritet të 
ketë ecurinë më të mirë është 
ai i turizmit, i ndikuar nga 
oferta e lirë e Shqipërisë dhe 
përmirësimi i infrastrukturës 
dhe alternativave turistike.

Sipas raportit të vjeshtës 
së Komisionit Europian, pas 
zgjerimit të fortë në vitin 2022, 
që arriti në 4.8%, rritja ekono-
mike e Shqipërisë pritet të zbu-
tet në 3.5% në 2023 dhe 3.1% 
në 2024 pasi konsumi privat 
parashikohet të ngadalësohet 
për shkak të çmimeve të larta 
të ushqimeve dhe ecurisë më të 
dobët të punësimit.

Ndërkohë, rritja e inves-
timeve do të dobësohet si 
përgjigje ndaj shtrëngimit të 
kushteve të financimit dhe 
uljes së investimeve publike. 
Gjithashtu, eksportet e mallrave 
parashikohen të dobësohen, 
pjesërisht për shkak të humbjes 
së konkurrencës së çmimeve 
nga mbiçmimi i monedhës ven-
dase, ndërkohë që eksportet e 
shërbimeve nga turizmi pritet 
të mbeten të forta.

Ripërshpejtimi i konsumit 
dhe investimeve private pritet 
të rrisë rritjen ekonomike në 
3.7% në vitin 2025. Reduktimi 
i borxhit publik parashikohet 
të vazhdojë, megjithëse me një 
ritëm më të ngadaltë se në vitet 
e mëparshme.

 
Rritja ekonomike 
pritet të 
ngadalësohet 
në 2023 dhe 2024
PBB-ja reale u rrit me 3.2% 

në terma vjetorë në tremujorin 
e dytë të vitit 2023, nga 2.8% 
në tremujorin e mëparshëm, si 
rrjedhojë e investimeve të forta 
private dhe konsumit, ndërkohë 

që eksportet neto kontribuuan 
negativisht në rritjen e PBB-së 
pavarësisht nga turizmi i fortë. 
Rritja pritet të ngadalësohet nga 
4.8%. në 2022 në 3.5% në 2023, 
duke reflektuar efektet bazë dhe 
ngadalësimin e konsumit privat 
si rrjedhojë e çmimeve ende të 
larta të ushqimeve, edhe pse 
vendi vazhdon të përfitojë nga 
rritja e punësimit dhe rritja e 
pagave reale.

Investimet pritet gjithashtu 
të ngadalësohen për shkak të 

kushteve më të shtrënguara 
të financimit për kreditë e bi-
znesit ndërkohë që investimet 
publike pritet të reduktohen 
për të krijuar hapësirë për 
rritjen e pagave në sektorin 
publik. Pavarësisht se sezoni 
turistik i shtyu eksportet e 
shërbimeve në një kulm të ri, 
eksportet neto parashikohen të 
ndikojnë negativisht në PBB, 
kryesisht për shkak të rënies 
së eksporteve të mallrave, të 
cilat ndikohen nga mbiçmimi i 
fortë i monedhës dhe rënies së 
kërkesës së jashtme për mate-
riale ndërtimi.

Rritja e importeve të mall-
rave gjithashtu pritet të bjerë 
ndjeshëm duke reflektuar 
efektet bazë, ngadalësimin e 
kërkesës së brendshme dhe 
rritjen e inventarit të vitit të 
kaluar. Gjithsesi rritja e im-
porteve të shërbimeve pritet të 
mbetet e fortë. Besimi i biznes-
it u përmirësua vazhdimisht në 
të gjithë sektorët që nga fundi i 
vitit 2022, por në mesin e vitit 

2023 besimi në sektorët e shër-
bimeve dhe të ndërtimit filloi 
të bjerë.

Këta faktorë parashikohet 
të vazhdojnë të ndikojnë në 
kërkesën e brendshme në vi-
tin 2024 dhe të ngadalësojnë 
rritjen e PBB-së më tej në 
3.1%.

Ngadalësimi i rritjes së pu-
nësimit pritet të rëndojë mbi 
konsumin privat, ndërsa rritja 
e investimeve parashikohet të 
ngadalësohet më tej, në 3.3%, 

në përgjigje të dobësimit të 
kërkesës së jashtme dhe rritjes 
së kostove të inputeve, pavarë-
sisht mbështetjes nga flukset 
hyrëse të IHD-ve dhe disa 
projekteve infrastrukturore në 
vazhdim.

Rritja e eksportit të mallrave 
parashikohet të përmirësohet 
lehtë pasi efekti i mbiçmimit 
të monedhës do të zbutet, 
por gjithsesi pritet të mbetet i 
dobët në vitin 2024 duke pa-
sur parasysh perspektivën për 
partnerët kryesorë tregtarë të 
Shqipërisë.

Megjithatë, eksportet e 
shërbimeve pritet të mbeten 
kryesisht të paprekura nga 
ngadalësimi i performancës 
ekonomike të partnerëve treg-
tarë, pasi turizmi në Shqipëri 
mbetet relativisht me kosto të 
lirë dhe zgjerimi i ofertës tur-
istike dhe infrastrukturës po 
e bën atë më tërheqës. Kon-
tributi negativ i rritjes së ek-
sporteve neto parashikohet të 
ulet në vitin 2024.

OKB paralajmëron: Bota po humbet 
1 milion km² tokë produktive në vit 
nga stuhitë e rërës dhe pluhurit!

Bota po humbet 1 milion 
kilometra katrorë tokë produk-
tive në vit nga stuhitë e rërës 
dhe pluhurit, ka paralajmëruar 
organi i OKB-së i ngarkuar 
për luftimin e shkretëtirëzimit. 
Stuhitë e rërës dhe pluhurit 
janë një problem i nënvlerë-
suar që po bëhet “në mënyrë 
dramatike” më i shpeshtë nga 
aktiviteti njerëzor në disa pjesë 
të botës.

Rreth 2 miliardë tonë rërë 
dhe pluhur tani hyjnë në at-
mosferë çdo vit – e njëjta 
peshë si 350 Piramidat e 
Mëdha të Gizës. Me efekte të 
gjera përtej vendit ku ato for-
mohen, luhatjet në intensitet, 
madhësi dhe gjatësi mund t’i 
bëjnë stuhitë e rërës dhe pluhu-
rit “të paparashikueshme dhe 
të rrezikshme”, thonë ekspertët 
nga Konventa e OKB-së për 
Luftimin e Shkretëtirëzimit 
(UNCCD).

Të njohura me shumë 
emra lokalë si siroku, haboob, 
pluhuri i verdhë ose Harattan, 
këto stuhi formohen në toka 
të thata me gjerësi të ulët dhe 
zona nën lagësht ku bimësia 
është e rrallë ose mungon. Deti 
i tharë Aral midis Kazakistanit 
dhe Uzbekistanit, për shem-
bull, është një burim kryesor i 
stuhive të rërës dhe pluhurit.

Megjithëse janë një fenomen 
i zakonshëm natyror, problemi 
po përkeqësohet nga aktiviteti 
njerëzor. Shpyllëzimi, kullotja 
e tepërt dhe përdorimi i tepërt 
i ujit bëjnë që shkretëtirat të 
përhapen, duke rritur mundës-
inë e këtyre stuhive.

Thatësira dhe temperaturat 
ekstreme të shkaktuara nga 
ndryshimet klimatike shërbej-
në vetëm për të përforcuar këta 
faktorë. Ekspertët nga UNCCD 
tani ia atribuojnë më shumë se 
një të katërtën e problemit ak-

tiviteteve njerëzore. Në disa 
zona, pluhuri i shkretëtirës 
është dyfishuar në shekullin e 
kaluar.

Në burimin e tyre, ato 
dëmtojnë të korrat, prekin 
bagëtinë dhe zhveshin sipër-
faqen e tokës. Aty ku depozi-
tojnë materialin që mbajnë, 
ato përbëjnë një kërcënim 
për ata me probleme shënde-
tësore si sëmundjet e frymë-
marrjes – veçanërisht kur 
kombinohen me ndotjen in-
dustriale lokale.

Rrjetet e komunikimit, pro-
dhimi i energjisë dhe transporti 
gjithashtu mund të prishen nga 
dukshmëria e ulët ose dështimet 
mekanike. UNCCD ka bërë thir-
rje për menaxhim më të mirë të 
tokës për të rivendosur tokën 
e dëmtuar, si dhe sisteme të 
përmirësuara të paralajmërimit 
të hershëm për të rritur elastic-
itetin ndaj këtyre ndikimeve.

“Elite-AE” në Bërxullë prej 30 vitesh 
kultivon erëza në serra për eksport

Objektivi strategjik i Min-
istrisë së Bujqësisë dhe Zh-
villimit Rural është garantimi 
i rritjes së sasisë dhe cilësisë 
së prodhimit organik. Kjo 
jo vetëm për rritjen e të ard-
hurave, por edhe garantimit të 
rritjes së cilësisë së jetesës për 
konsumatorët.

Nga ana tjetër, prodhimi 
organik konsiderohet si avan-

tazh i rritjes së mundësisë së 
eksportit në Rajon dhe me 
gjerë, duke mundësuar kështu 
rritjen e konkurrueshmërisë së 
produkteve shqiptare si dhe 
ndikuar në reduktimin e impor-
tit dhe rritjen e eksportit.

Ministrja e Bujqësisë dhe 
Zhvillimit Rural, Anila Denaj 
ndau historinë e kompanisë 
“Elite-AE”, në Bërxullë, e cila 

prej 30 vitesh ka si aktivitet 
kryesor kultivimin e erëzave 
në sera për eksport.

“Nëpërmjet certifikimit 
BIO dhe Global GAP, ka ar-
ritur të eksportojnë produktet 
e tyre përtej tregut vendas, në 
Zvicër, Danimarkë, Kroaci dhe 
synojnë ta zgjerojnë hartën 
e eksporteve edhe më tej në 
botë”, u shpreh Denaj.

Çelet Java e Sipërmarrjes, promovon 
inovacionin e fuqizon komunitetin 
e biznesit shqiptar

Është çelur Java Ndërkom-
bëtare e Sipërmarrjes (GEW 
Albania) e cila synon të promo-
vojë inovacionin, kreativitetin, 
si dhe të fuqizojë komunitetin 
sipërmarrës shqiptar.

Kjo javë do të ketë në fokus 
rritjen e ndërveprimit midis të 
gjithë aktorëve, rrjetëzimin, 
diversifikimin e financimeve 
alternative, fuqizimin e eko-
sistemit mbështetës, por mbi të 
gjitha transformimin e kulturës 
së të bërit biznes me qasje ndaj 
risive globale dhe krijimit të 
vlerës së shtuar për ekonominë.

“Kjo javë do t’i japë 
mundësinë sipërmarrësve dhe 
bizneseve të vogla të flasim për 
mënyrat se si mund të rritet një 
biznes, se i nëpërmjet inova-
cionit mund të zhvillohet dhe 
mund t’i shërbehet ekosistemit 
ekzistues ekonomik, se si start 
up-et mund të bashkëveprojnë 
më mirë me bizneset ekzis-
tuese, si start up-et duhet të 
krijojnë ide për zhvillimin e 
atyre sektorëve strategjikë që 
tashmë Shqipëria ka dhe atyre 
sektorëve që kanë potencial 
më të lartë qoftë për zhvillim 
vendas, qoftë për ndërkombë-
tarizim. Gjatë kësaj Jave, start 
up-et do të kenë mundësi të pr-
ezantojnë idetë e tyre, publikut 
të gjerë dhe atyre bizneseve të 
cilët kanë kapitale për të inves-
tuar”, u shpreh në fjalën e saj 
hapëse ministrja e Shtetit për 
Sipërmarrjen dhe Klimën e Bi-
znesit, Delina Ibrahimaj.

Në kuadër të kësaj jave e cila 
do të mbahet nga data 13 deri 
në 19 Nëntor do të zhvillohen 
mbi 60 evente në katër qytete 
të Shqipërisë, në kryeqytet, 

Shkodër, Korçë dhe Vlorë.
Sesionet që do të organizo-

hen do të përfshijnë:
• Aftësim dhe frymëzim nga 

histori suksesi sipërmarrjesh 
kombëtare dhe ndërkombëtare

• Motivim nga folës dina-
mik dhe takime me mentorë

• Programe aftësimi me 
partnerë të ndryshëm

• Diskutime me gratë sipër-
marrëse, të rinj ambiciozë dhe 
drejtues biznesesh

• Diskutime në panele, 
prezantime dhe raporte të 
industrive

• Vizita në biznese dhe ta-
kime të dedikuara me drejtues 
të korporatave të huaja dhe 
vendase

Pavarësisht nëse jeni një 
sipërmarrës me përvojë, një 
themelues start up-i i ri ose i 
interesuar për të filluar një bi-
znes, aktivitetet e organizuara 
do t’ju ofrojnë gjithçka për të 
cilën ju keni nevojë.

Nëpërmjet aktiviteteve 
GEW Albania synon të frymë-
zojë, motivojë, fuqizojë, lidhë 
dhe ndajë njohuritë në fushën e 
sipërmarrjes me studentët, stu-

dentët sipërmarrës, mentorët 
dhe partnerët e biznesit.

Qeveria Shqiptare është e an-
gazhuar gjithmonë dhe më shumë 

në mbështetje të sipërmarrjes no-
vatore dhe përmirësimit të mje-
disit ekonomik, përmes aksesit 
financiar me skemat e granteve, 
zhvillimit të kapaciteteve të 
lehtësuesve, si dhe aftësimit të 
talenteve, duke i shërbyer një 
qëllimi primar, atij të rritjes së 
qëndrueshme ekonomike.

“Kjo Javë do t’i shërbe-
jë më së miri Qeverisë dhe 
politikëbërësve, të cilët do të 
kenë afër të gjithë komunite-
tin e sipërmarrjes, me synim 
diskutimin rreth zhvillimit të 
qëndrueshëm, përmirësimin 
e klimës së biznesit dhe 
përmirësimin e standardeve 
dhe shërbimeve që qeveria of-
ron për ta”, tha Ibrahimaj.

Java Ndërkombëtare e Sipër-
marrjes është një iniciativë e kr-
ijuar për të fuqizuar sipërmarrje 
dhe komunitete anembanë glo-
bit, veçanërisht ato që ndeshen 
me barriera strukturore ose që 
guxojnë për të kthyer idetë e 
tyre në një start up.

Merr pjesë kreu i KASH-it Agim Rrapaj 

bujqësi

Siguria ushqimore, AKU: 64 inspektime 
në subjektet e inputeve bujqësore

Autoriteti Kombëtar i Ush-
qimit (AKU) me një program 
të posaçëm pune po monitoron 
në mënyrë të dedikuar sub-
jektet tregtuese të produkteve 
të mbrojtjes së bimëve (pesti-
cide, fungicide, etj.) dhe vep-
rimtarinë në sektorin e duhan-
cigareve.

AKU njofton se, gjatë javës 
27 tetor - 2 nëntor të këtij viti, 
ka kryer 64 inspektime në sub-
jektet e inputeve bujqësore dhe 
atyre që operojnë në sektorin e 
duhan-cigareve.

Sipas AKU-së, gjatë kësaj 
jave janë kryer 20 analiza labora-
torike dhe janë marrë 18 mostra 
që janë në proces verifikimi.

Ndërkohë inspektorët e AKU-
së, kanë vendosur një masë ad-
ministrative gjobë me vlerë 200 
mijë lekë, për arsye se analizat 

e mostrave të marra kanë rezul-
tuar nën normën e lejuar.

Autoriteti Kombëtar i Ush-
qimit monitoron tregun e për-

dorimit të inputeve bujqësore, 
sipas praktikave më të mira eu-
ropiane, në drejtim të kontrollit 
që garantojnë standarde të larta 
të sigurisë ushqimore në vend, 

për prodhimet që tregtohen në 
tregun vendas dhe për ato që 
shkojnë në eksporte.

Mbrojtja e shëndetit të kon-

sumatorit është prioritet në 
punën e këtij institucioni i cili 
po zgjeron zbatimin e kontrol-
lit ushqimor sipas praktikave    
europiane.

Mbështetja nga IPARD, ferma me mandarina 
në Konispol, furnizon tregun vendas dhe të huaj

Incentivat e mbështetjes së 
qeverisë dhe puna mbresëlë-
nëse e fermerëve në pemëtoret 

me agrume në skajin jugor të 
vendit, ka bërë që këto produk-

te të zënë një vend të rëndë-
sishëm në tregjet e BE-së.

Ervis Pashaj në Konispol, 

Sarandë, është një ndër fermerët 
kultivues të mandarinës në vend.

Ai është mbështetur nga 
AZHBR, përmes programit 
IPARD II, për pajisjen e pemë-
tores me rrjeta antibreshër si 
edhe zhvillimin e mekanikës 
bujqësore.

Me një sipërfaqe prej 1.8 
Ha, Ervisi arrin një prodhim 
prej 150 ton mandarina në vit, 
destinuar kryesisht për tregun 
e jashtëm.

Shqipëria është një ndër 
prodhueset kryesore të 
agrumeve në rajon, ku prodhi-
mi ka ardhur duke u rritur nga 
njëri vit në tjetrin.

Sipas të dhënave të fundit 
nga INSTAT, për vitin 2022 
prodhimi arriti në 55.118 ton, 
ku niveli më i lartë u shënua në 
qarkun e Vlorës, me 65% të të 
totalit të prodhimit, dominuar 
nga mandarina.

Mbrojtje inovative e bimëve, studentët 
praktikë kontrolli në serrën me domate

30 studentë të Departa-
mentit të Mbrojtjes së Bimëve 
të Universitetit Bujqësor të Ti-
ranës (UBT) patën mundësinë 
të shikonin nga afër zbatimin 
praktik të kontrollit biologjik në 
prodhimin e domates në serra.

Kontrolli biologjik është një 
metodë inovative e mbrojtjes 

së bimëve për të shmangur për-
dorimin e pesticideve.

Aftësimi i studentëve dhe 
ndërgjegjësimi i praktikave më të 
mira bujqësore përgatit një bazë të 
qëndrueshme dhe të sigurt për të 
ardhmen e bujqësisë Shqiptare.

Në kuadër të promovimit 
dhe përhapjes së kontrollit bi-

ologjik në serra si një teknikë 
inovatore dhe mbështetje për 
sektorin e bujqësisë, Minis-
tria e Bujqësisë dhe qeveria ka 
parashikuar në projekt buxhe-
tin e vitit 2024 heqjen e TVSH 
për Organizmat e Dobishëm.

MBZHR bën të ditur se, 
tashmë është një rrugë pa 
kthim në përmirësimin e cilë-
sisë, sigurisë ushqimore dhe 
shëndetësore për fermerët, 
tregtarët si edhe konsumato-
rin. Kontrolli Biologjik është e 
tashmja dhe e ardhmja për të 
gjithë prodhimet e perimeve në 
serra si një metodë inovative 
duke shmangur përdorimin e 
pesticideve e duke aplikuar or-
ganizmat e dobishëm.

MBZHR së bashku me part-
nerët privat dhe publik, do të 
mbështesin fermerët që do të 
zbatojnë kontrollin biologjik në 
serra, duke lehtësuar përhapjen e 
kësaj metode e cila do të revolu-
cionizojë bujqësinë në Shqipëri.

Qeveria zvicerane do të vlerësojë pjesën 
e lëndëve të para në PBB-në e vendit!

Qeveria zvicerane dëshiron 
të vlerësojë pjesën e tregtimit 
të mallrave në produktin e saj 
të brendshëm bruto (GDP), 
pasi vendit aktualisht i mun-
gojnë statistikat për të vlerë-
suar siç duhet këtë pjesë të 
ekonomisë së tij.

Në javët pas pushtimit 
rus të Ukrainës, një nga 
vështirësitë kryesore të Zvi-
crës ishte përcaktimi sasior 
i peshës së sektorit dhe ndi-
kimit të tij ekonomik, kur 
sanksionet kundër Rusisë po 
implementoheshin.

“Pavarësisht rëndësisë 
kombëtare dhe ndërkom-
bëtare të tregtimit të mallrave 
në Zvicër, ka pak informacion 
në dispozicion në këtë fushë”, 
tha Këshilli Federal i Zvicrës 
në një deklaratë për shtyp.

Zvicra është një nga qen-
drat kryesore tregtare në botë 
për lëndët e para. Sipas studi-
meve të ndryshme, tregtarët 
zviceranë kontrollojnë një të 
tretën e tregtisë së naftës së 
papërpunuar në botë, rreth dy 
të tretat e tregtisë botërore të 
metaleve dhe 35% deri në 60% 
të tregtisë botërore të mallrave 
bujqësore, sipas njoftimit për 
shtyp.

“Nevoja për më shumë 
informacion motivohet nga 
rëndësia ekonomike e sek-

torit si për politikën e brend-
shme ashtu edhe për atë të 
jashtme,” tha qeveria, e cila 
porositi Zyrën Federale të 
Statistikave të nisë një mbled-
hje të të dhënave në qershor 
2022. “Ky interes i paraprin 
agresionit të Rusisë kundër 

Ukrainës, por është bërë më i 
mprehtë që nga fillimi i konf-
liktit”, shtoi ai.

Kompani të shumta mall-
rash me struktura komplekse 
janë të vendosura në Zvicër. 
Ndër më të mëdhenjtë është 
Glencore, e inkorporuar në 
Jersey, por me qendër në 
Baar, në kantonin Zug në 
Zvicrën qendrore. Gunvor 
është një tjetër, i regjistruar 
në Qipro, por me zyrën e tij 
kryesore tregtare në Gjenevë. 
Në mënyrë të ngjashme, Tra-
figura ka selinë në Singapor, 
por ka një pjesë të madhe të 

aktiviteteve të saj në Gje-
nevë.

Sektori përfaqëson rreth 
35,000 vende pune në Zvicër, 
sipas shifrave të publikuara 
nga Shoqata Zvicerane e 
Tregtisë dhe Transportit të 
Mallrave. OJQ-të zvicerane 

vazhdimisht kritikojnë sekto-
rin për paqartësinë e tij, dëm-
timin mjedisor dhe abuzimet 
e të drejtave të njeriut.

Këshilli Federal i ka 
kërkuar Zyrës Federale të 
Statistikave që të bëjë një 
analizë të rëndësisë së sekto-
rit, duke zgjeruar të dhënat e 
tij aktuale për të përfshirë të 
gjitha aspektet e industrisë, 
duke marrë parasysh të gjitha 
kompanitë që punësojnë të 
paktën tre persona, që për-
faqëson rreth 400 kompani. 
Analiza do të kryhet në 2024, 
2025 dhe 2026.

La infermierinë, për t’u bë kasape: Nuk 
jam penduar, doja të kisha punën time

Steriotipet i ka lënë mën-
janë dhe prej 5 vitesh ush-
tron zanatin e kasapit. Mirela 
Hallaçi, ka përfunduar me 
rezultate mjaft të mira studi-
met e larta për Infermieri të 
Përgjithshme, por ka zgjedhur 
të punojë në biznesin e saj.

“Unë kam mbaruar për 

Infermieri të Përgjithshme 
me nota shumë të mira, por 
për mendimin tim, zanati i 
infermierisë ka qenë shumë 
i mirë për mua, por kam pa-
sur qejf që të punoj në punën 
time më mirë.”

E nisi si ndihmëse në dy-
qanin e bashkëshorit dhe sot 
menaxhon gjithë biznesin.

“Çdo gjë e bëj vetë, vetëm 

me punën e mishit merret 
bashkëshorti. Çdo gjë që vjen 
në dyqan, unë e bëj vetë, me 
prodhim, me qofte, me sux-
huk, çdo gjë e bëj vetë. Kam 
edhe punëtorë, por kam qejf 
që ta shoh edhe vetë.

Nuk pendohet që e ka 
braktisur infermierinë, thotë 

se punën që bën e dashuron.
“Edhe pse nuk e ha fare 

mishin, është profesion shumë 
i mirë. E kam trashëgimi nga 
babai.”

Fillimet nuk kanë qënë të 
lehta, madje është ndeshur 
në habinë dhe paragjykimet e 
banorëve të Kukësit.

“Ka pasur raste shumë, 
më thonë si e menaxhon këtë 

punë. E bëj me dëshirë shumë 
të madhe, kam qejf t’i rri në 
krahë edhe bashkëshortit.”

Puna është e rëndë, qëndron 
në këmbë deri në mbrëmje 
vonë dhe nuk ka asnjë ditë 
pushim.

“Për pushime, nuk kam as-
një ditë pushim.”

Mirela është nënë e 6 
fëmijëve dhe në atë pak kohë 
që i mbetet mundohet t’ju 
përkushtohet të vegjëlve.

“Është shumë e vështirë, 
por arrij ta menaxhoj shumë 
shpejt. Mundohem me sakri-
fica, me mund që t’ia arrij”.

Mëgjithatë nuk i mun-
gon ndihma e familjarëve 
të bashkëshortit. Edhe pse 
lodhja është e përditshme 
ndaj klientëve, tregohet e ku-
jdeshme duke u munduar t’ju 
plotësojë çdo kërkesë.

“Më kanë respektuar dhe 
më respektojnë shumë. Kli-
enti sot është si mbret, po e 
respektove, të vjen nesër.”

Mirela, kasape prej 5 
vitesh, u bën thirrje të rinjve 
që synojnë largimin jashtë 
kufijve, që të angazhohen me 
punë në vendin e tyre, të mos 
druhen nga komplekset dhe 
steriotipet pasi çdo punë thotë 
ajo, është nder.

gratë në sipërmarrje

sipërmarrës të rinj

2 vëllezër nga Strumi, Roskovec me pasionin dhe 
punën kanë arritur suksesin në një seri investimesh 
në serra, pikë grumbullimi dhe fabrikë agro-përpunuese

Dy vëllezër nga Strumi i 
Roskovecit me ndihmën fi-
nanciare të qeverisë shqiptare 
investojnë në serra, pikë grum-
bullimi dhe fabrikë amballa-
zhimi dhe përpunimi të fruta 
perimeve.

Arlind Hazizi 34 vjeç nga 
fshati strum ka lënë emigrim-
in në shtetin helen në vitin 
2019 dhe është rikthyer në 
vendlindje duke aplikuar dhe 
përfituar në skemat ndihmëse 
për bujqësinë që i mundësuan 
ndërtimin e një serre moderne 
me një sipërfaqe prej 1 ha. Ky 

është viti i parë i prodhimit në 
kulturën e domates dhe rendi-
menti është i kënaqshëm dhe 
me treg të sigurt vendet e ra-
jonit dhe në europë. Arlindi 
tregon se ky investim ja ka vle-
jtur duke dhënë dhe një mesazh 
për gjithë të rinjtë që me punë 
dhe përkushtim mund të arri-
jnë të ndërtojnë të ardhmen në 
vendin e tyre.

Por kjo sipërmarrje ka nisur 
më herët me vellanë e tij më 
të madh Julianin 35 vjeç që ka 
lënë profesionin e inxhinierit 
dhe ekonomistit dhe i ka hyrë 

para 4 vitesh rrugës së biznesit. 
Falë dëshirës dhe punës Juliani 
ka ndërtuar një pikë grumbul-
limi të produkteve bujqësore, 
fruta- perime dhe këtë vit ka 
nisur ndërtimin e një fabrike 
agro- përpunuese, konservimi 
dhe ambalazhimi të produk-
teve të prodhuara nga biznesi 
familjar dhe të fermerëve të 
zonës. Për Julianin ky investim 
ka sjellë përfitime, por nga ana 
tjetër synon që këto produkte të 
kenë certifikatën “Made in Al-
bania” duke i standardizuar në 
nivelin e vendeve europiane.

Dhia e egër në Alpet e mbuluara nga dëbora
Moratoriumi i gjuetisë në 

Shqipëri ka bërë që të shto-
het numri i dhive të egra në 
Shqipëri.

Agjencia Kombëtare e Zo-
nave të Mbrojtura ndau në 
rrjetet sociale momente të fil-
muara në Parkun Kombëtar 
“Alpet e Shqipërisë”, ku duket 
dhia e egër në dëborën që ka 
mbuluar terrenin.

“Dëbora e parë në Parkun 
Kombëtar “Alpet e Shqipërisë” 
së bashku me dhinë e egër, vi-
jnë mrekullisht bukur të doku-
mentuara”, shkruan AKZM.

Dhia e egër ballkanike – 
(Rupicapra rupicapra) i takon 
klasës së gjitarëve (Mammalia) 

në radhën e çift-thundrakëve 
(Artiodactyla). Mund të ar-
rijë lartësi deri në 80 cm, dhe 
gjatësi deri në 130 cm, ndërsa 
disa meshkuj më të fortë arri-

jnë peshë edhe deri në 40 kg.
Ushqimi i saj përbëhet prej 

bimëve barishtore, gjethet e 
reja të shkurreve të larta ma-
lore, manaferrat dhe mjedrat.

“Në fshat 2”, prezantimi i produkteve 
turistike për katër fshatra

Ministria e Bujqësisë dhe 
Zhvillimit Rural, bashkë me 
GIZ Albania përmbyllën me 
sukses projektin “Në Fshat 2”, 
ku u prezantuan produkte të 
shumta turistike dhe u certifi-
kuan studentët pjesëmarrës.

Gjatë dy javëve të plota, 
studentët e “Në fshat 2”, të 
ndarë në 4 skuadra nën ud-
hëheqjen e mentorëve të tyre 
dhe të shpërndarë në fsha-
trat e Zogaj, Rabdisht, Bo-
boshticë dhe Nepravishtë, 
eksploruan, bashkëpunuan 

ngushtë me Bashkitë për-
katëse si dhe takuan nga afër 
banorët vendas.

Në këtë eksperiencë unike 
u ideuan një mori produktesh 
turistike që nxjerrin në pah kul-
turën apo traditat e çdo fshati, 
duke patur në fokus zhvillimin 
përmes një qasjeje sistematike, 
ku nëpërmjet partneriteteve 
lokale popullata vendase do të 
përfitojë ekonomikisht në të 
ardhmen.

Së shpejti, në bashkëpunim 
me aktorë të tjerë nis puna për 

zbatimin dhe financimin e kë-
tyre produkteve turistike, me 
qëllim krijimin e modeli të 
fshatit turistik shqiptar!

Përkushtimi i palodhur i 
studentëve gjatë këtij projekti 
u kurorëzua me certifikimin 
e tyre nga GIZ Albania. Jemi 
krenarë për përpjekjet e tyre 
të palodhshme dhe presim me 
padurim të shohim impaktin 
pozitiv që këto nisma do të 
kenë në komunitetet lokale 
dhe më gjerë në peizazhin e 
turizmit.

Parku i bletëve me 126 koshere në 
Gjirokastër me mbështetjen e AZHBR-së

Kastriot Nana është një ndër 
përfituesit e masës për mbarësh-
timin e bletarisë, në Skemën 
Kombëtare të Mbështetjes 
2023, në Gjirokastër.

Ai ka një numër prej 126 
kosheresh dhe prej vitesh 
ushtrojnë familjarisht këtë 
aktivitet.

Bletaria është një pasion por 
edhe një punë fitimprurëse, ku 
për Kastriotin bashkohen më 
së miri natyra piktoreske e 
nevojshme për bletët, puna dhe 
përkushtimi ndaj tyre.

Bletaria është një nga 
sektorët e rëndësishëm të 
ekonomisë, e cila ka pa-
sur një zhvillim të kon-
siderueshëm në vitet e 
fundit. Agjencia për Zh-
villim Bujqësor dhe Rural 
(AZHBR) prej vitit 2009 
ka mbështetur vazhdimisht 
këtë sektor përmes Skemës 

Kombëtare të Mbështetjes, 
por edhe programit IPARD.

Mbi 900 fermerë më shumë 

se në vitin 2022 aplikuan këtë 
vit për subvencione direkte 
në mbarështimin e bletarisë, 
nëpërmjet Skemës Kombëtare 
të Mbështetjes në Bujqësi.

Janë 3899 fermerë në total 
në shkallë vendi që kanë apli-

kuan dhe u shpallën përfitues 
nga skema e mbështetjes “Për 
mbarështimin e bletarisë”. Në 

raport me vjet aplikimet për 
bletarinë janë shtuar 33 %. 
Për mbarështimin e bletarisë 
fermerët subvencionohen në 
vlerën deri në 1000 lekë për 
zgjua, për ferma me jo më pak 
se 50 zgjoje.Kuvendi miraton ndryshimet në ligjin 

për TVSH-në, nxitje zhvillimit 
të bujqësisë dhe blegtorisë

Kuvendi miratoi të hënën në 
parim me 73 vota, ndryshimet 
në ligjin “Për Tatimin mbi 
Vlerën e Shtuar”, i cili para-
shikon përjashtimin nga TVSH 
për importimin e mëshqerrave, 
bletëve dhe insekteve.

Përmes këtij ndryshimi, 
Ministria e Bujqësisë dhe Zh-
villimit Rural synon nxitjen e 
importit të mëshqerrave dhe in-
sekteve (përfshirë edhe bletët), 
me qëllim rritjen e numrit të 
krerëve në vendin tonë, zhvil-
limin e sektorit të bletarisë, 

stimulimin e prodhimit bio, 
duke eliminuar përdorimin e 
hormoneve dhe praktikave të 
zakonshme, si dhe përdorimin 
e metodave inovative në bu-
jqësi për kontrollin biologjik të 
insekteve të dëmshme.

Konkretisht ndryshimet në 
ligjin “Për Tatimin mbi Vlerën 
e Shtuar” parashikojnë përjash-
timin nga TVSH të mëshqer-
rave të racës së pastër për ripro-
dhim, që përfshihen në kodin 
0102 21 10 të Nomenklaturës 
së Kombinuar të Mallrave si 

dhe insekteve, të cilat përfshi-
hen në kodet 0106 41 00, 0106 
49 00 dhe 0106 90 00 të No-
menklaturës së Kombinuar të 
Mallrave.

Kjo masë pritet të ndikojë 
pozitivisht në rritjen e cilë-
sisë së produkteve dhe 
përmirësimin e imazhit të 
produkteve vendase, brenda 
dhe jashtë Shqipërisë.

Zbatimi i kësaj dispozite 
parashikohet të sjellë një efekt 
financiar negativ prej 155 milio-
në lekësh në buxhetin e shtetit.

Dita Ndërkombëtare e Ullirit, Denaj 
nga Vlora: Eksportet u rritën 
me 43 herë gjatë 10-mujorit

26 nëntori dita 
botërore e Ullirit
Ministrja e Bujqësisë dhe 

Zhvillimit Rural, Anila Denaj 
u takua në Vlorë me fermerë e 
sipërmarrës që merren me kul-
tivimin e ullirit.

Denaj vuri në dukje se 
ullinjtë mijëravjeçarë në 
vendin tonë, tradita e për-
punimit e përmirësuar ndër 
breza dhe praktikat mod-

erne bujqësore, sjellin një 
produkt me cilësi të lartë, 
që konkurron denjësisht në 
tregjet elitare të eksportit, 
duke rritur ekonominë për 
fermerët shqiptarë.

“Në Vlorë, gjatë takimeve 
me fermerët e sipërmarrësit e 
ullirit, folëm për këtë pasuri të 
çmuar të tokës sonë dhe i sig-
urova se ekipi i Ministrisë së 
Bujqësisë do të jetë gjithmonë 

pranë tyre për të mbështetur 
nevojat e sektorit”, bëri të 
ditur Denaj.

Sipas saj, cilësia e mirë e 
vajit të ullirit “Made in Al-
bania” ka sjellë rritjen e ek-
sporteve të këtij produkti në 
5,830 tonë, me 43 herë më 
shumë në sasi dhe 33 herë më 
shumë në vlerë gjatë 10 mu-
jorit 2023, krahasuar me një 
vit më parë.

BKFSH

Të kullojmë, të ujitim dhe mbrojmë nga erozioni 
dhe përmbytja tokën bujqësore

BKFSH (BASHKIMI KOMBËTAR I FERMERËVE SHQIPTARË)
Adresa: Rr. “Mine Peza”, Pall. 87/3, Hyrja 1, Kati 1, Tiranë, Shqipëri

Toka është bazë e jetesës 
së njerëzimit, prandaj ruajtja 
mbrojta dhe shfrytëzimi i saj 
është detyrim i pazëvendë-
sueshëm. 

Bashkimi Kombëtar 
i Fermerëve Shqiptarë 
(B.K.F.SH), për këto tre prob-
leme i ka propozuar Kryemin-
istrit, që në vitin 2017 të bëhet 
aksion i përqendruar për mjetet 
në të gjithë bashkitë e vendit, 
duke e ndjekur aksionin rit-
mikisht që nga muaji Korrik 
deri në fund të Dhjetorit të çdo 
viti. Këto tre probleme janë të 
domosdoshme për bujqësinë 
dhe çdo fermer shqiptar.

B.K.F.SH e ka ndjekur këtë 
problem duke caktuar anëtarë 
të këshillit të saj në qarqe dhe 
bashki, për të koordinuar pu-
nën në terren me bashkitë, 
drejtoritë e bujqësisë dhe bor-
det e kullimit.

Vitin e kaluar, B.K.F.SH. 
i ka dërguar letër kryetarëve 
të 34 bashkive, që kanë më 
shumë drejtim bujqësor duke 
kërkuar ndihmë dhe masat që 
duhet të merren për realizimin 
me sukses të këtij aksioni. 
Shumë bashki, si ajo e Le-
zhës, Shkodrës, Vaut të Dejës, 
Bashkia e Tiranës, Durrësit, 
e Fierit, e Vlorës, e Korçës, e 
Pogradecit, Dimali i Beratit, 
Vorë, Shijak sapo u kanë 
mbërritur letrat, kanë koordin-
uar me shtabin e B.K.F.SH, 
duke mbajtur lidhje e komuni-
kim të rregullt. Gjejmë rastin 
t’i falenderojmë drejtuesit dhe 
kuadrot e këtyre bashkive dhe 
të tjerave për seriozitetin dhe 
përkushtimin për këtë detyrë 
me shumë rëndësi për bujqës-
inë.

Ku jemi me realizimin e 
kësaj detyre?

1. Problemi 
i kullimit të tokës 
Në shkallë vendi janë 

280’000 ha që duhen kulluar 
çdo vit, ku duhen lëvizur 8 
milion metër kub dhera. Po 
të llogaritim fuqinë meka-
nike ku vetëm bashkitë kanë 
61 ekskavatorë krahëgjatë, si 

dhe gjendjen e ekskavatorëve 
të bordeve të kullimit janë të 
gjitha mundësitë që të përbal-
lojnë çdo vit me sukses këtë 
aksion. Rëndësi më shumë ka 
shfrytëzimi i këtyre mjeteve. 
Po si është gjendja sot?	

Nga vrojtimet e bëra rezul-
ton se Shqipëria nuk është kul-
luar çdo vit siç duhet. Ngado 
të shikojmë ka mjaft kanale 
pa kulluar. Problem më shumë 
mbeten kanalet ujëmbledhëse 
dhe kanalet e para, të cilat i 
kanë për detyrë bordet e kul-
limit t’i pastrojnë. Me gjithë 
punën e mirë që kanë bërë 
bordet e kullimit, është e 
nevojshme të shtohet numri i 
mjeteve të rënda ekskavatorë 
krahëgjatë tek këto borde. 
Ndërsa për kanalet e dyta dhe 
të treta që janë detyrë e bash-
kive duhet me shumë kujdes 
dhe kërkesë nga bashkitë, por 
vlen të theksojmë se edhe këtu 
ka nevojë për mjete ekskava-
torë krahëshkurtër pasi shumi-
ca e bashkive disponojnë 3-4 
ekskavatorë të tillë dhe rrallë 
deri 6 ekskavatorë. Ky numër 
mjetesh nuk e përballon kul-
limin ashtu siç nevojitet. I 
kërkojmë Qeverisë investime 
për këtë problem.

Shumë mirë në drejtim të 
kullimit ka punuar Bashkia 
Lezhë dhe konkretisht kryetari 
Pjerin Ndreu, i cili është an-
gazhuar personalisht në këtë 
problem dhe ka arritur rezulta-
tin më të mirë ndër bashkitë e 
vendit duke bërë vitin e kaluar 
pastrimin e 400km kanale va-
ditëse dhe kulluese. Edhe këtë 
vit kjo bashki ka punuar shumë 
mirë ku çdo ditë punojnë për 
këtë problem 1 ekskavator 
krahëgjatë dhe 6 krahëshkurtër 
dhe fadroma. 	

Mirë ka punuar edhe Bash-
kia Shkodër, e cila ka realizuar 
mbi 195 km pastrim kanalesh, 
edhe këtë vit po punon mjaft 
mirë. Gjithashtu mirë po ecën 
edhe Bashkia e Vaut të Dejës 
që edhe vitin e kaluar edhe këtë 
vit po japin rezultate të mira.
Përveç punës së mirë të drejtue-
seve të bashkive në Shkodër, 
Lezhë, Vau Dejës, ka punuar 

edhe përfaqësuesi i B.K.F.SH. 
Zek Deda, i cili ka koordinuar 
shumë mirë punën me drejtues 
të bashkive të mësipërme. 

Mirë kanë punuar edhe 
drejtues të Bashkisë Durrës, si 
kryetarja Zj. Emirjana Sako, 
zv/kryetari Renis Mullaj, të 
cilët edhe vitin e kaluar dhe 
këtë vit po punojnë mirë në 
drejtim të aksionit të kullimit 
dhe pastrimit të kanaleve 
kulluese.

Vlen të vlerësojmë punën 
e mirë të Bashkisë Tiranë, 
ku shumë të preokupuar janë 
drejtuesit dhe veçanërisht 
drejtuesit Ujitje-Kullim, si Z. 
Vlash Kacinari, që ka ndjekur 
rregullisht këto probleme. 

Punë të mirë ka në Bash-
kinë Shijak, ku nën drejtimin 
e Z. MaksimKrucka, pastrimi 
i kanaleve realizohet shumë 
mirë dhe më herët se në bash-
kitë e tjera. Edhe vitin e kaluar 
dhe këtë vit ka ecuri shumë të 
mirë në aksionin e kullimit të 
tokave.

Në Bashkinë Vorë, shumë 
mirë po punon drejtori i bujqë-
sisë pranë bashkisë, Islam Der-
vishi, ku si vitin e kaluar dhe 
këtë vit kanë rezultate shumë të 
mira dhe në kohën e duhur.

Duhet të falënderojmë edhe 
punën e mirë në Bashkinë e 
Kavajës dhe të Rrogozhinës, 
ku ndjek problemet Rustem 
Thartori, që është njëkohësisht 
edhe Sekretar i Përgjithshëm i 
B.K.F.SH. 

Në këtë askion janë mjaft të 
preokupuar edhe Bashkitë Fier 
dhe Lushnje ku krahas drej-
tuesve të bashkive po punon 
shumë mirë Nesti Zoji si për-
faqësues i B.K.F.SH.

Në drejtim të problemit të 
kullimit duhet të theksojmë se 
ka mjaft të meta të cilat duhen 
riparuar dhe koordinuar duke 
siguruar një punë më të plotë 
pasi shumë vende gjejmë toka 
të pakulluara. Kryetarët e 
bashkive duhet të shfrytëzojnë 
ekskavatorët krahëgjatë që di-
sponojnë, njëkohësisht edhe 
ato krahëshkurtër derisa mund 
të merren edhe ekskavatorë 
shtesë privat

2. Problemi i ujitjes
Krahas kullimit, ujitja ka 

rëndësinë e vet mjaft të madhe. 
Në shkallë vendi me 400 mijë 
hektarë, as 50% e tyre nuk ar-
rijnë të ujiten. Në shumë zona, 
sidomos ato rurale, bimët vua-
jnë nga thatësira. Shumica e 
kanaleve ujitëse duhen rehabil-
ituar si në Dibër, në Kukës, në 
Burrel, nëKorçë, në Shkodër, 
zona e Myzeqesë, dhe duhen 
rikonstruktuar pasi shumica 
janë shkatërruar. Sipas “Strat-
egjisë së ujitje-kullimit 2017-
2027” duhet të ishin investuar 
çdo vit 74.1 milion dollarë, ku 
në fakt nuk është realizuar as 
30%. Kështu për vitin 2017-
2023 duheshin investuar rreth 
500 milion dollarë, por janë in-
vestuar vetëm 147 milion dol-
larë, me një mos-realizim prej 
353 milion dollarë. Goditje 
kullim-ujitjes i dha projekt-
buxheti i vitit 2022 që uli me 
55% investimet kullim-ujitje. 
Njëkohësisht, Banka Botërore 
nuk investoi për vitin 2023 
siç pritej. Në projekt-buxhetin 
e vitit 2023 ishte planifikuar 
përkullim-ujitje të jepeshin 
328 milion lekë ose rreth 3.3 
milion dollarë, njëkohësisht 
në këtë projekt-buxhet është 
parashikuar të investohen për 
kullim-ujitje në 46 objekte. 
Këtë vit në këtë program është 
përmirësimi i ujitjes për 12 
mijë hektarë toke dhe ripa-
rimi kanaleve ujitëse kryesore 
si kanali Peqin-Kavaje, kanali 
Mat-Lezhe, kanali Shkodër-
Berdicë, kanali Polis-Tundarë-
Elbasan, dhe përfundimi i ka-
nalit Gjançit Korçë

Në përmirësimin e ujitjes 
ndikojnë shumë edhe rezer-
vuarët e ujitjes. Gjithsej janë 
në evidence 670 rezervuare në 
shkallë vendi, por nuk funk-
sionojnë më shumë se 30-40% 
e tyre. Një pjesë e rezervuarëve 
është braktisur, dhe një pjesë 
janë zënë me peshk e privati-
zuar. Më mirë me problemin e 
rezervuarëve ka punuar Bashkia 
Tiranë ku nga 48 rezervuarë, 42 
janë në gjendje pune. Bashkia 
Korçë ku nga 58 rezervuarë, 
52 janë në gjendje pune. Bash-

kia Pogradec ku nga 19 rezer-
vuarë, 14 janë në gjendje pune. 
Bashkia Kavajë ku nga 8 rezer-
vuarë, 6 gjendje pune. Rrogo-
zhina nga 10 rezervuarë, 7 janë 
në gjendje pune. Gjithashtu 
Bashkia Dimal në Berat, nga 
9 rezervuarë, 8 janë në gjendje 
shumë të mirë pune. Shumë 
mirë po punojnë me rezervuarë 
3 bashkitë e Korçës, ku shumë 
i preokupuar përfaqësuesi i 
B.K.F.SH. Fredi Fellahu. 

Një problem për rezervuarët 
është se ato janë nën admin-
istrimin e Ministrisë së Bujqë-
sisë, dhe kjo bën që bashkitë 
nuk interesohen shumë. Është 
mirë që këto të kalojnë nën ad-
ministrim të bashkive.	

Për ujitjen me ngritjen me-
kanike mirë ka punuar Bash-
kia e Tiranës që ka 4 stacione 
pompimi, dhe Bashkia Dimal 
në Berat me 2 stacione pompi-
mi. Është mirë që në shembul-
lin e këtyre bashkive të veproj-
në edhe bashkitë e tjera.

3. Problemi 
i erozionit dhe 
përmbytjes
Erozioni dhe përmbytja janë 

dy armiq që i rrëmbejnë tokës 
30-40 hektarë në vit. Erozioni 
i tokave kodrinore, vërshimi i 
lumenjve, hapja e portave të 
liqeneve dhe rezervuarëve pa 
kriter, si dhe marrja e inerteve 
pranë lumenjve, janë shkak-
tarët e mëdhenj të përmbytjeve 
në Shqipëri. Gjatë vitit zona 
Shkodër-Lezhë përmbytet nga 
hapja e portave pa kriter të 
hidrocentraleve. Në Shqipëri 
8 lumenjtë e mëdhenj, duke 
filluar nga Vjosa, Devolli, Os-
umi, Buna, Shkumbini, Mati, 
Erzeni, dhe lumi i Drinit të Zi 
bëjnë kërdinë në përmbytje. 
Fatkeqësisht gjendja e argji-
naturave është e vogël dhe 
këto që janë, janë të amorti-
zuara dhe kërkojnë riparime. 
Kërkojmë të ndalohet veprimi i 
palejueshëm dhe krimi i madh i 
marrjes së inerteve të lumenjve 
jashtë rregullave. Mendojmë 
se duhet të ketë ligje të veçanta 
penale për këto. 

Në projekt-buxhetin e vitit 
2023 janë planifikuar 108 mil-
ion lekë për riparimin e hidro-
vorëve. Njëkohësisht është 
planifikuar rehabilitimi dhe 
ndërtimi i 22 km argjinatura, 
kryesisht në lumenjtë Buna, 
Vjosa, Osumi, Shkumbini, 
Devolli dhe Erzeni.	

Në fakt projekt-buxheti i 
vitit 2023 për mbrojtjen nga 
erozioni dhe përmbytja ka 
një shpresë të mirë, por është 
për të ardhur keq se disa pro-
cese të këtij programi pak po 
punohet dhe një pjesë prej tyre 
nuk është filluar fare. Prandaj 
kërkojmë që çdo mbetje të 
përballohet nga buxheti i vitit 
2024. 	

Për të përballuar përmbyt-
jet, shumë rëndësi ka ngritja e 
bankinave në lumenj. Në këtë 
drejtim është investuar pak. 
Në shumë vende ka nevojë 
për bankina në 8 lumenjtë e 
mëdhenj. Më mirë ka punuar 
vitin e kaluar Bashkia e Shi-
jakut dhe mjaft mirë po punon 
këtë vit Bashkia Durrës me 
kryetare Zj. Emirjana Sako, 
e cila ka siguruar 2 ekskava-
torë krahëgjatë për bankinën 
e lumit Erzen, ku ka shpë-
tuar nga përmbytja mbi 150 
familje dhe vazhdon punën 
pa ndërprerje duke bërë një 
punë të shkëlqyer në njësinë 
administrative Sukth i Ri dhe 
atë të Katund i Ri. Janë dalluar 
ekskavatoristët Idajet Olldashi 
dhe Petrit Xheka duke bërë 
një punë mjaft me cilësi dhe 
me përgjegjësi shumë të lartë. 
Gjejmë rastin t’i falënderojmë 
bordet e kullimit në Durrës, 
në Fier, në Korçë, në Shkodër 
për gatishmërinë e mjeteve 
në punë dhe për plotësimin ë 
kërkesave dhe nevojave.

B.K.F.SH. i bën thirrje 
Qeverisë, Ministrisë së Bu-
jqësisë, drejtuesve të qarqeve, 
drejtuesve të bashkive, drejto-
rive rajonale të bujqësisë dhe 
bordeve të kullimit që për këto 
tre probleme me shumë rëndësi 
për bujqësinë t’i vlerësojnë se-
riozisht dhe të bëjnë një punë 
të vazhdueshme për të gjithë 
muajt e vitit dhe kur lejojnë 
kushtet klimaterike te kohës.

I kërkojmë qeverisë që në 
projekt-buxhetin e vitit 2024 
të shumëfishojë investimet për 
këto probleme për të shtuar në 
buxhet mbi 500 milion lekë.

Me respekt dhe besim,
Hazis Sava
Kryetar në detyrë i BKFSH.

Muça për ATSH: 70% e ofertave të punës për 
zanatçinj, arsimi profesional balancon tregun

Tregu i punës në Shqipëri, 
gjithnjë e më shumë, është në 
kërkim të profesionistëve, të 
zanatçinjve ndërsa zgjerohen 
sektorët në zhvillim, duke 
ndjekur edhe trendin botëror 
të zhvillimit të ekonomisë dhe 
teknologjisë.

Pedagogu dhe studiuesi 
Erion Muça, në një intervistë 
për Agjencinë Telegrafike 
Shqiptare pohon këtë prirje të 
tregut. Ai tha se 70% e kërke-
save për punë janë për pro-
fesionistë dhe zanatçinj apo 
teknikë të mesëm dhe të lartë, 
teksa 30% e kërkesave për 
punë janë për kualifikime që 
lidhen me arsimin e lartë uni-
versitar.

Gjatë intervistës për ATSH-
në, pedagogu Muça u shpreh 
se papunësia vjen për shkak se 
të rinjtë zgjedhin universitetin 
dhe jo zanatin, apo arsimin 
profesional, si rrugë drejt pu-
nësimit.

“Pas viteve ’90 pati një ten-
dencë dhe mani të vrullshme 
drejt arsimit të lartë, si e vet-
mja mënyrë për prestigj profe-
sional dhe për mundësi të larta 
për punë në Shqipëri, tendencë 
e cila solli rezultate dhe efekte 

negative me të cilat ne po për-
ballemi në ditët e sotme”, tha 
Muça.

Sipas tij, efektet lidhen 
me mospërputhje të kërkesës 
dhe ofertës në treg. “Kemi 
një numër shumë të lartë të 
diplomuarish në profile, ku 
tregu i punës vitet e fundit nuk 
ofron mundësi punësimi në 
këtë drejtim dhe rrjedhimisht 
ndikon në rritjen e nivelit të 
papunësisë për të rinjtë në ven-
din tonë”, tha Muça.

Sipas tij, sot në Shqipëri 
tregu i punës është i fokusuar 
në sektorë si Teknologjia e In-
formacionit dhe zanatet.

“Momentalisht dy katego-
ritë e hapësirave për punë në 
Shqipëri lidhen me zanatet e 
mesme teknike si elektricistë, 
mekanikë, hidraulikë, elek-
troauto, teknikë dhe special-
istë makinash. Specialistë me-
kanikë, specialist IT, Teknik 
mirëmbajtës etj. Dhe së dyti, 
lidhet me tendencat dhe prir-

jet e pesë viteve të fundit në 
përzgjedhjen e maturantëve 
në programet e studimit që 
zgjedhin për të bërë, si TIK, 
inxhinieritë në tërësi, shken-
cat mjekësore, ekonomike, si 
për profesionet; infermieri, 
fizioterapi, farmaci e mjekësi, 
apo dhe degë që kanë të bëjnë 
me inxhinieri tradicionale, 
megatronikën, elektronikën 
etj. Po ashtu, sektori privat 
është i përbërë nga sipërmar-
rje të mesme, të mëdha, por 

dhe të vogla në të mesme, çka 
sjell një kërkesë për special-
istë marketingu, menaxhimi, 
kontabiliteti e finance etj”, u 
shpreh Muça.

Profesori dhe studiuesi sh-
toi se arsimi profesional është 
qasja e duhur drejt tregut të 
punës.

“Arsimi dhe formimi profe-
sional, mund t’i vijë në ndihmë 
në mënyrë të drejtpërdrejtë, si 
reduktimit të papunësisë në 
Shqipëri, ashtu dhe parandal-
imit të krijimit të kësaj papu-
nësie, duke i pajisur të rinjtë 
me një zanat në përputhje me 
kërkesat dhe nevojat që ka 
sot tregu vendas i punës”, tha 
Muça.

konferencë kombëtare për ullirin dhe cilësinë e vajit të ullirit
Pandeli Pasko, një emër i njohur i shkencës së agronomisë, prezantoi Certifikimin DOP - treguesi i origjinës së mbrojtur në Vajrat Bimorë  

(Vijon në faqen 15)

ullishtaria

Me një traditë të gjatë në kultivimin e ullirit dhe prodhimit të vajit, vëmendja e re që ka marrë sektori dhe investimet, po e bëjnë gjithmonë e më të 
prekshëm zgjerimin në tregje të reja.

Shqipëria mund të kthehet në një vend konkurrues sa i takon prodhimit dhe eksportit të vajit të ullirit në tregjet ndërkombëtare por për këtë i duhet 
të konsolidojë markën e saj. Vetëm këtë 8-mujor eksportet kapën vlerën e 25 milionë eurove, me rritje vjetore gati 7 herë më të lartë në raport me të 
njëjtën periudhë të një viti më parë.  

Pikërisht kjo ishte epiqendra e një konference të dedikuar mbi këtë çështje në Expo City, nën titullin “Ulliri dhe Cilësia e Vajit të Ullirit në Shqipëri”, 
ku u diskutua mbi arritjet e eksportit në vitet e fundit, sfidat dhe zgjidhjet e tyre, si dhe objektivat që aktorët kryesorë kanë për këtë produkt.

Ministrja e Bujqësisë, Anila Denaj bëri thirrje për bashkëpunim të të gjithë aktorëve kryesorë të tregut në mënyrë që të krijohet një ekonomi shkalle 
që të arrihet rendimenti ekonomik i duhur. Denaj vuri theksin edhe te tregtimi i vajit nën një etiketë dhe jo në format që e shohim sot, pasi ky tregtim 
ul vlerën e produktit jo vetëm në tregun kombëtar por edhe në atë ndërkombëtar. Ndërsa Eksperti i njohur prof. Pandeli Pasko u ndal në rëndësinë 
e standardeve të cilësisë që duhet të arrijë prodhimi i vajit të ullirit në vendin tonë, si kriter bazë për nxitjen e eksporteve me vlerë të shtuar.

konferencë kombëtare për ullirin dhe cilësinë e vajit të ullirit
(Vijon nga faqja 11)

“Këndi i poezisë së blertë”

Personalitetet e Bujqësisë

Gazeta “Agrobiznesi”, duke nisur nga ky numër botimi, ka  hapur  një rubrikë të re nën logon “Këndi i poezisë së blertë”.
Kjo rubikë vjen e ideuar nga profesori i njohur,  Enver Isufi, pasioni dhe lidhja e të cilit me bujqësinë, prevalon në çdo drejtim duke përfshirë edhe poezinë.
Enver Isufi, profesori i nderuar, një nga emrat më të njohur të ekspertëve që kontribuon fort, veçanërisht në zhvillimin e bujqësisë organike në Shqipëri, ka botuar një libër me mbi 300 poezi, 

shumë nga të cilat bazohen tek natyra, mjedsi, prodhimi, biodiversiteti, që i shkojnë  përshtat gazetës “Agrobiznesi”.
Me autor Enver Isufin, në disa numra të gazetës Agrobiznesi, nën “Këndin e poezisë së blertë”, do të botohen 2-3 vjersha dhe një përshkrim i shkurtër i një personaliteti të bujqësisë.
“Këndi i poezisë së blertë”, do të jetë një ftesë e hapur edhe për shumë aktorë të linjës, gazetarë dhe ekspertë që merren me bujqësi dhe kontribuojnë në zhvillimin rural, por që puna e tyre 

e vyer i inspiron për të shkruar për bujqësinë edhe në zhanrin letrar siç është poezia apo proza.
Dëshirojmë që “Këndi i poezisë së blertë”, të jetë një vlerë e shtuar në misionin e gazetës “Agrobiznensi”, teksa ”Poezia është kur emocioni ka gjetur mendimin dhe mendimi ka gjetur fjalët”

LUTJA E TOKËS
Mua mund të më lini pa punuar
mund të më lini me shkurre e ferra
Mbi mua mund të kullosin dele, lopë e derra
Nëse keni me bollëk bukë e gjellë
Mundet të më lini pa mbjellë
Nuk ndjej asgjë, as kur jam nën vapë
as kur jam nën brymë
Uji i tepërt më mbyll hundët
dhe më lë pa frymë
Bujku im i dashur
për të më kulluar,
të lutem bëj përpjekje!
Mos më lë në koma!
Mos më ço në vdekje!

MENTOR PËRMETI

(Gjenetist  i bimëve bujqësore, ish rektori 
i Universitetit Bujqësisë, Kamëz, Tiranë)
 
Gjenerata me agronomë, veterinerë
Zooteknikë, dhe inxhinierë të pyjeve
E kanë në mendje dhe në zemër
Profesor Mentor Përmetin, Yllin e Yjeve.
I madh ishte në fushat
eksperimentale
si gjenetist i bimëve bujqësore
I madh ishte si lektor nëpër auditore
I madh ishte si shkencëtar deri
në akademik.
I madh fizikisht, i pashëm, simpatik
Kjo vjershë është shumë e vogël,
Rektorin tonë për ta përshkruar
Kjo vjershë është vetëm një qiri
për ta kujtuar.

INFRASTRUKTURA RRUGORE 
DHE BUJQËSIA
Infrastruktura rrugore
po bëhet e shpejtë dhe e mirë.
I përshkon kodrat dhe fushat
krejt si një zinxhirë.
Majtas dhe djathtas,
Ka tokë të braktisur,
I bie vlera e një zinxhiri të bukur,
Mbi një xhaketë të grisur,
E dimë që bujqësia ime
Dikur ke prodhuar nën urdhëra e komandë,
Por nga majat e kodrave,
Fushat  dukeshin  si në Hollandë.

 

REFORMAT
Reformat janë si syzet optike
Numri i madh të shqetëson
Me numrin e vogël nuk shikon
Nuk blihen syzet optika pa u vizituar
Nuk zbatohen reformat pa i studiuar

Nëse mijëra bujq e specialistë
rreth portretit dhe bustit të tij
Do të ndiznin nga një qiri
Do bëhej një dritë e madhe
Udhërrëfyese për brezat e rinj.

(Vijon në faqen 14)

këndi i ekspertit

Kalendari bujqësor, muaji dhjetor 2023
Përgatitur nga Prof. As. Dr. Eqrem Meçollari

Pamja e qiellit gjatë 
muajit Dhjetor 2023
Më 4 dhjetor - Mërkuri në 

zgjatimin më të madh lindor. 
Planeti Mërkuri arrin zgjatjen 

më të madhe lindore prej 21. 3 
gradë nga Dielli. Kjo është koha 
më e mirë për të parë Mërkurin 
pasi ai do të jetë në pikën e tij 
më të lartë mbi horizont në qiel-
lin e mbrëmjes. Kërkoni plan-
etin poshtë në qiellin perëndi-
mor menjëherë pas perëndimit 
të diellit. 

Më 12 dhjetor - Hëna e re. 
Hëna do të vendoset në të njëjtën 
anë të Tokës me Diellin dhe nuk 
do të jetë e dukshme në qiellin 
e natës. Kjo fazë do të ndodhë 
në orën 00:32 UTC. Kjo është 
koha më e mirë e muajit për të 
vëzhguar objekte të zbehta si 
galaktikat dhe grupimet e yjeve, 
sepse nuk ka dritë të hënës që të 
ndërhyjë. 

Më 13 dhe 14 dhjetor - Shiu 
meteor i Geminids. Geminids 
është mbreti i reshjeve të me-
teorëve. Ai konsiderohet nga 
shumë si shiu më i mirë në qiej, 
duke prodhuar deri në 120 me-
teorë shumëngjyrësh në orë në 
kulmin e tij. Ai prodhohet nga 
mbeturinat e lëna pas nga një 
asteroid i njohur si 3200 Pha-
ethon, i cili u zbulua në vitin 
1982. Dushi zhvillohet çdo vit 
nga 7-17 dhjetor. Kulmin do ta 
ketëkëtë vit natën e datës 13 dhe 
mëngjesin e datës 14 Dhjetor. 
Ky duhet të jetë një vit i mrekul-
lueshëm për Binjakët. Hëna 
pothuajse e re do të thotë qiej të 
errët për atë që duhet të jetë një 
shfaqje e shkëlqyer. Shikimi më 
i mirë do të jetë nga një vend i 
errët pas mesnate. Meteorët do 
të rrezatojnë nga konstelacioni i 
Binjakëve, por mund të shfaqen 
kudo në qiell. 

Më 21 dhe 22 dhjetor - Dushi 
i meteorëve Ursids. Ursids është 
një shi i vogël meteorësh që 
prodhon rreth 5-10 meteorë në 
orë. Ai prodhohet nga kokrrat e 
pluhurit të lëna pas nga kometa 
Tuttle, e cila u zbulua për herë 
të parë në 1790. Dushi zhvil-

lohet çdo vit nga 17-25 dhjetor. 
Ai do të arrijë kulmin këtë vit në 
natën e datës 21 dhe mëngjesin e 
datës 22 Dhjetor. Hëna gjigande 
në rritje do të bllokojë shumicën 
e meteorëve më të dobët këtë 
vit. Shikimi më i mirë do të jetë 
vetëm pas mesnatës nga një vend 
i errët larg dritave të qytetit. Me-
teorët do të rrezatojnë nga yjësia 
Arusha e Vogël, por mund të 
shfaqen kudo në qiell. 

Më 22 dhjetor - Solstici i dh-
jetorit. Solstici i dhjetorit do të 
ndodhë në orën 03:21 UTC. Poli 
i Jugut i tokës do të jetë i anuar 
drejt Diellit, i cili do të ketë ar-
ritur pozicionin e tij më jugor në 
qiell dhe do të jetë drejtpërdrejt 
mbi Tropikun e Bricjapit në 
23,44 gradë gjerësi jugore. Kjo 
është dita e parë e dimrit (solstici 
dimëror) në hemisferën veriore 
dhe dita e parë e verës (solstici i 
verës) në hemisferën jugore. 

Më 27 dhjetor - Hëna e 
plotë. Hëna do të jetë e vendo-
sur në anën e kundërt të Tokës 
nga Dielli dhe faqja e saj do të 
jetë plotësisht e ndriçuar. Kjo 

fazë do të ndodhë në orën 01:33 
UTC. Kjo hënë e plotë ishte e 
njohur nga fiset e hershme ven-
dase amerikane si Hëna e Ftohtë, 
sepse kjo është koha e vitit kur 
ajri i ftohtë i dimrit vendoset dhe 
netët bëhen të gjata dhe të errëta. 
Kjo hënë ka qenë e njohur edhe 
si Hëna e Netëve të gjata dhe 
Hëna para Krishtlindjeve. 

Parashikimi i 
motit për muajin 
Dhjetor 2023
Dhjetori në Tiranë do të 

ndikohet nga klima bregde-
tare mesdhetare. Në Tiranë në 
dhjetor mund të prisni: pothu-
ajse çdo ditë reshje shiu, kohë 
pas kohe stuhi, herë pas here 
mjegull, rrallë borë dhe mot më 
i freskët. Gama e temperaturave 
mesatare të ditës do të jetërreth 
11°C dhe 20°C . Zakonisht java 
e parë e mujait është më e nxeh-
ta në dhjetor, por mos harroni 
se mund të ketë Shi, Bubullima 
dhe Mjegull. Ngjarjet e motit 
që mund të ndodhin në Tiranë: 
13 herë Shi, 6 herë Bubullima 

(Stuhi), 4 herë Mjegull, më pak 
se 1 herë Borë. Tirana në Dhje-
tor do të përjetojë ditë të freskëta 
me qiell me vranësira të forta. 
Zakonisht temperatura do të lu-
hatet rreth 13°C dhe do të ndihet 
për 11° C dhe era do të jetë fllad 
i lehtë. 

Temperaturat e larta ditore 
do të ulen me 3°C, nga 14°C në 
11°C, rrallë duke rënë nën 7°C 
ose duke kaluar 18°C. 

Temperaturat e ulëta ditore 
do të ulen me 3°C, nga 4°C në 
1°C, rrallë duke rënë nën -5°C 
ose duke kaluar 9°C. 

Për referencë, më 3 gusht, dita 
më e nxehtë e vitit, temperaturat 
në Tiranë zakonisht variojnë nga 
18° C në 32° C, ndërsa më 4 ja-
nar, dita më e ftohtë e vitit, ato 

shkojnë nga 0° C në 11° C . 
Muaji dhjetor në Tiranë do 

të përjetojë në thelb mbulim të 
vazhdueshëm me re, ku përq-
indja e kohës që qielli është me 
vranësira ose kryesisht vranësira 
mbetet rreth 53% gjatë gjithë 
muajit. Mundësia më e lartë për 
kushte vranësirash ose krye-
sisht vranësira është 55% më 
7 dhjetor. Dita më e kthjellët e 
muajit do të jetë31 dhjetori, me 
kushte të kthjellëta, kryesisht të 
kthjellëta ose pjesërisht me vra-
nësira në 49% të rasteve. 

Për referencë, më 7 dhjetor, 
dita më e vrenjtur e vitit, shansi i 
kushteve të mbuluara me re ose 
më së shumti me re është 55%, 
ndërsa më 21 korrik, dita më e 
qartë e vitit, mundësia e qiellit të 

pastër, është 91%. 

Drita e Diellit
Në dhjetor, gjatësia e ditës 

gradualisht fillon të zvogëlohet 

me rreth 12 minuta. Dita më e 
shkurtër do të jetë 22 dhjetori 
që ofron 9 orë e 11 minuta dritë 
dite, lindja e diellit do të jetë 
në orën 7:04 e mëngjesit dhe 
perëndimi i diellit do të jetë në 
orën 16:15 dhe dita më e gjatë 
do të jetë 1 dhjetori me 9 orë 26 
minuta ditë, lindja e diellit do 
të jetë në orën 6:48 e mëngjesit 
dhe perëndimi i diellit do të jetë 
në orën 16:14. Për një udhëtar, 
numri i orëve të diellit është 
shumë i rëndësishëm. Ky muaj 
do të ofrojë mesatarisht 9 orë 
dite. 

Për referencë, më 21 qershor, 
dita më e gjatë e vitit, Dielli lind 

në orën 5:07 të mëngjesit dhe 
perëndon 15 orë dhe 10 minuta 
më vonë, në orën 20:17, ndërsa 
më 22 dhjetor, dita më e shkurtër 
e vitit, dielli lind në orën 7:03 të 
mëngjesit dhe perëndon 9 orë 
e 11 minuta më vonë, në orën 
16:14. 

Reshjet
Shprehja që në përgjithësi 

përshkruan më së miri motin në 
dhjetor është se do të jetë muaj 
i lagësht dhe me shi. Në Tiranë, 
mundësia për një ditë të lagësht 
gjatë muajit dhjetor do të jetënë 
rënie, duke filluar muajin me 
36% dhe duke e përfunduar atë 
në 30%. 

Gjatë muajit dhjetor në Ti-
ranë, mundësia e një dite vetëm 
me shi do të ulet nga 35% në 
29%, mundësia e një dite me 
reshje të përzjerë bore dhe shiu 
do tëmbetet në thelb 1% kon-
stante gjatë gjithë kohës, dhe 
mundësia e një dite me vetëm 
bore do të mbetet në thelb kon-
stante 0% gjatë gjithë kohës. 

Për referencë, mundësia më e 
lartë ditore e vitit për një ditë të 
lagësht është 36 % më 5 dhjetor 
dhe shansi më i ulët i tij është 10 
% më 7 korrik. 

Mesatarja e akumulimit të 
reshjeve 31-ditore gjatë dhje-
torit në Tiranë do të rritet me 
shpejtësi, duke filluar muajin 
me 100 milimetra, kur rrallë i 
kalon 179 milimetra ose bie nën 
40 milimetra, dhe duke e mbyl-
lur muajin me 74 milimetra, kur 
rrallëherë kalon 134 milimetra 
ose bienën 18 milimetra. 

Gjatë muajit dhjetor në Ti-
ranë parashikohen të bien124. 1 
mm shi në 71. 0 orë, ndërsa në 
Korçë parashikohen të bien rreth 
114. 6 mm shi në 77orëdhe 2. 2 
cm dëborë në5. 5 orë (Tabelat 
më sipër)

Lagështia e Ajrit
Lagështia më e përshtatshme 

kur njerëzit ndihen më mirë është 
në një lagështi relative prej 45 
përqind. Në dhjetor sigurohuni 
që të përgatiteni për një lagështi 

shumë më të lartë, rreth 76 %. 
Këto janë kushte të pafavorshme 
për një shëtitje. Ju mund të ndje-
ni një farë plogështie. 

Niveli i duhur i lagështisë 
bazohet në pikën e vesës, pasi 
ajo përcakton nëse djersa do të 
avullojë nga lëkura, duke ftohur 
kështu trupin. Pikat e poshtme 
të vesës ndihen më të thata dhe 
pikat më të larta të vesës ndihen 
më të lagësht. Ndryshe nga tem-
peratura, e cila zakonisht ndry-
shon ndjeshëm midis natës dhe 
ditës, pika e vesës ka tendencë 
të ndryshojë më ngadalë, kështu 
që ndërsa temperatura mund të 
bjerë natën, një ditë me zagushi 
zakonisht pasohet nga një natë 
me zagushi. Mundësia që një 
ditë e caktuar të jetë me zagushi 
në Tiranë do të zvogëlohet gjatë 
dhjetorit, duke rënë nga 2% në 
0% gjatë muajit. 

Për referencë, më 7 gusht, 
dita më me zagushi e vitit, ka 
kushte zagushie në 35% të ras-
teve, ndërsa në 17 dhjetor, dita 
me më pak zagushi e vitit, ka 

kushte zagushie në 0% të ras-
teve. 

HumIndex është një treg-
ues tjetër i rëndësishëm, i cili 
tregon shkallën e komoditetit 
ose shqetësimit të bazuar në 
kombinimin e temperaturës dhe 
lagështisë së ajrit. Humindex 
relativ zakonisht varion nga 4 
(pak ose aspak siklet) në 9 (pak 
ose aspak shqetësim) gjatë një 
dhjetori tipik. Pika e vesës është 
shpesh një nga matësit më të 
mirë se sa të rehatshme janë 
kushtet e motit për një udhëtar. 
Kur udhëtoni për në Tiranë, 
duhet të mbani parasysh se pika 
e poshtme e vesës ndjehet më e 
thatë dhe pika më e lartë e vesës 
ndihet më e lagësht. Gjatë Dhje-
torit pika e vesës do të jetë rreth 
3 (pak e thatë për disa njerëz). 
Vlera e HumIndex për Tiranën 
do të jetë 13, që do të thotë se 
mund të ndjeni pak ose aspak 
shqetësim. 

Era
Gjatë muajit dhjetor, shpejtë-

sia e erës do të variojë nga 6 km/
orë në 8 km/orë. Bofort: 2 - Erë e 
lehtë. Ndjehet erë e butë. Dëgjo-
hen shushurimat e gjetheve, era 
lëviz rrobat e ndera. Kjo do të 
thotë se duhet të përgatiteni për 
një erë të këndshme. Shpejtësia 
mesatare e erës në orë në Tira-
në do të jetë në thelb konstante 
gjatë dhjetorit, duke mbetur 
brenda 0. 1 metra për sekondë 
nga 3. 7 metra për sekondë gjatë 
gjithë kohës. Shpejtësia më e 
lartë mesatare ditore e erës gjatë 
dhjetorit do të jetë3. 7 metra në 
sekondë më 16 dhjetor. 

Për referencë, më 4 shkurt, 
ditën më me erë të vitit, shpejtë-
sia mesatare ditore e erës është 
3. 7 metra në sekondë, ndërsa në 
1 qershor, dita më e qetë e vitit, 
shpejtësia mesatare ditore e erës 
është 2. 5 metra në sekondë. 

Drejtimi i erës në Tiranë 
gjatë muajit dhjetordo të jetë 
kryesisht nga lindja me një përq-
indje maksimale prej 51% më 
17 Dhjetor. 

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që përdoret 
për zhvillimin e bimëve dhe 

kafshëve, dhe përcaktohet si in-
tegral i ngrohtësisë mbi një tem-
peratureë bazë, e cila shprehet 
me temperaturat aktive mbi 10° 
C dhe nën 30° C. 

Periudha e vegjetacionit në 
Tiranë zakonisht zgjat 8. 1 muaj 
(249 ditë), nga rreth 16 mars 
deri më 19 nëntor, rrallë duke 
filluar para 19 shkurtit ose pas 
10 prillit dhe rrallë duke përfun-
duar para 28 tetorit ose pas 14 
dhjetorit. Ndërsa Sezoni i rritjes 
(Periudha e vegjetacionit) në 
Korçë (që përfaqëson zonën e 
ftohtë të vendit), zakonisht zgjat 
6. 7 muaj (206 ditë), nga rreth 
7 prilli deri më 30 tetor, rrallë 
duke filluar para 18 marsit ose 
pas 27 prillit dhe rrallë duke për-
funduar para 10 tetorit ose pas 
22 nëntorit. 

Muaji dhjetor në Tiranë ka 
më shumë gjasa të jetëjo plotë-
sisht jashtë sezonit të rritjes, me 
mundësinë që një ditë e caktuar 
të jetë në sezonin e rritjes duke 
u ulur me shpejtësi nga 27% në 
1% gjatë muajit. Ndërsa në Kor-
çë muaji dhjetor do të jetë plotë-
sisht jashtë sezonit të rritjes. 

Akumulimi mesatar i tem-
peraturave ditore të rritjes në 
Tiranë do të rritet gradualisht 
gjatë muajit dhjetor duke u rritur 
me 24°C nga 2232°C në 2256°C 
gjatë gjithë kohës. Ndërsa në 
Korçë mesatarja ditore e akumu-
limit të temperaturave aktive të 
rritjes do të mbetet në përgjithësi 
konstante, duke mbetur me 0°C 
nga 1310°C gjatë gjithë kohës. 

Presioni atmosferik. 
Gjatë muajit dhjetor pre-

sioni atmosferik do të jetëmë 
i përshtatshmi në kufijtë 1016 
hPa, ndërkohë që presioni më 
i përshtatshëm atmosferik për 
sistemin kardiovaskular të nje-
riut është 1016 hPa. 

Shikueshmëria. 
Njerzit pa dyshim që dëshi-

rojnë të shijojnë pamje dhe pei-
zazhe të mrekullueshme. Në Dh-
jetor mund të pritet shikueshmëri 
emirë, rreth 8. 2 km largësi. 

Energjia diellore
Këtu jepet energjia diellore me 

rreze të shkurtër që ndodh përditë. 
Rrezatimi me valë të shkurtra 
përfshin dritën e dukshme dhe rr-

ezatimin ultravjollcë. 
Mesatarja ditore e energjisë 

diellore me valë të shkurtra të 
incidentit në Tiranë do të jetënë 
thelb konstante gjatë dhjetorit, 
duke mbetur brenda 0. 1 kWh 
nga 1. 8 kWh gjatë gjithë kohës. 
Energjia diellore me valë të 
shkurtra mesatare ditore më e 
ulët gjatë dhjetorit do të jetë1. 7 
kWh më 16 dhjetor. 

	
Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe 
pse rrezet UV përbëjnë vetëm 
një pjesë shumë të vogël të rr-
ezeve të diellit, ato janë shkaku 
kryesor i efekteve të dëmshme 
të diellit në lëkurë. Indeksi i rr-
ezatimit UV përcaktohet në një 
shkallë prej 1 deri në 11+. Një 
vlerësim i Indeksit UV prej 3 
deri në 5 përfaqëson një rrezik 
mesatar për shëndetin nga ek-
spozimi ndaj rrezatimit UV të 
diellit. Një numër më i madh 
do të thotë rrezik më i madh i 
ekspozimit ndaj rrezeve UV 
dhe një shans më të lartë të dj-
egieve nga dielli dhe dëmtimit 
të lëkurës. 

Indeksi i rrezatimit ultravio-
let (UV), gjatë muajit dhjetor 
do të jetë i ndryshueshëm sipas 
gjendjes së qiellit gjatëditëve të 
muajit dhe do të lëvizë në kufi-
jtë 0-2 në Tiranë (me mesatare 
ditore1. 13) dhe në kufijtë 0-2 
në Korçë (me mesatare ditore 1. 
09). (Shih pasqyrat më lart). 

Punimet që mund 
të kryhen në 
kopshtari gjatë 
muajit dhjetor 2023
Duke u bazuar në fazat e Hë-

nës, mund të rekomandohen dhe 
punimet e ndryshme që mund të 
kryhen në kopshtari sipas mua-
jve gjatë vitit. 

Kalendari i Ditëve 
më të mira të muajit 
dhjetor 2023 për 
disa aktivitete të 
përditshme të 
fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën 
dhe ky është çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-
rimin e thjeshtë se rendi natyror 
i gjërave është një grumbull i 
proceseve ritmike të përsëritura 
që ndikojnë shëndetin tonë, 
forcën fizike dhe gjendjen 
shpirtërore. Mekanizmat që 
funksionojnë në natyrë ndikojnë 
në qënien njerëzore, e cila është 
pjesë përbërëse e botës që na 
rrethon. Për të kuptuar më mirë 
realitetin rreth nesh dhe për të 
përshtatur ritmin e punës dhe të 
jetës sonë, duhet të kemi njohuri 
të mjaftueshme për këto fenom-
ene, të cilat kanë ndikimin më 
të madh në këto procese. Hëna 
ndikon jo vetëm në rritjen dhe 
zhvillimin e bimëve por dhe 
në veprimtarinë jetësore dhe të 
përditshme të qenjeve të gjalla. 
Sipas traditës mendohet se kur 
hëna është në fazën e duhur dhe 
vendin e duhur në zodiak, beso-
het gjërësisht se aktivitetet do të 
jenë më të frytshme apo të çojnë 
në rezultate të mira. Periudha në 

mes të Hënës së re dhe të plotë 
(çereku i parë dhe i dytë i hë-
nës), konsiderohet si koha më e 
mirë për të kryer detyrat që kanë 
lidhje me forcën, pjellorinë dhe 
rritjen. Periudha mes Hënës së 
plotë dhe hënës së re (çereku i 
tretë dhe i katërt i hënës), është 
koha më e mira për korrjet, 
rritjen e ngadalësuar, etj. Merret 
në konsideratë edhe për marrëd-
hënien që ka hëna me 12 shënjat 
sunduese të zodiakut. Kështu në 
bazë të kombinimeve dhe   

marrëdhënieve të Hënës me tru-
pat qiellorë që shprehen në shën-
jat zodiakale, përcaktohet në një 
farë mase ndikimi dhe rezultati i 
këtyre veprimtarive. 

Kalendari Hënor i të 
ushqyerit të 
njerëzve për muajin 
dhjetor 2023
Mendohet se Hëna ka ndikim 

në të ushqyerit e njeriut. Dieta 
bazohet në idenë se Hëna ndikon 

mbi ujin në trupin tonë, ashtu siç 
ndikon në baticat në oqean. Pra, 
kjo fuqi mund të shfrytëzohet 
për të ndihmuar dikë të humbasë 
peshë. Duke qenë se tërheqja e 
hënës është më e madhe gjatë 
hënës së plotë dhe asaj të re, një 
dietë e lëngshme gjatë këtyre 
ditëve do të ndihmojë në humb-
jen e peshës. 

Hëna e plotë gjithashtu 
mund të na prishë oreksin. 
Gjatë gjumit të thellë, ne prod-
hojmë më shumë një hormon 

të quajtur leptin, i cili na ndi-
hmon të ndihemi të ngopur dhe 
të kënaqur. Ndërkohë, grelina, 
e cila ka efekt të kundërt, nx-
itës të urisë, zbret. Një arsye 
tjetër pse mund të ndihemi më 
të uritur është fakti se ne prod-
hojmë më pak leptinë kur ka një 
hënë të plotë. 

Në Indi besohet se ngrënia 
gjatë eklipsit hënor është e 
dëmshme për shëndetin dhe kjo 
është thjesht sepse eklipsi çon 
në emetimin e rrezeve të forta 
ultravjollcë, të cilat ndikojnë në 
ushqimin e gatuar, i cili përga-
titet me ujë, i cili tërheq më tej 
emetimet, gjë që e kthen ushq-
imin e gatuar në helm. 

Në këtë pjesë jepen rekoman-
dime për ushqimin e përditshëm 
të njerëzve, duke patur parasysh 

drejtimet kryesore të ushqimit 
ditor të njeriut. Kjo bëhet duke u 
bazuar dhe në fazat e Hënës dhe 
marrëdhënieve të tyre me shën-
jat e Zodiakut. 

Kalendari hënor për 
shëndetin dhe 
bukurinë e grave 
fermere Dhjetor 
2023
Ndikimi i trupit qiellor në 

biologjinë e njerëzve ishte hed-
hur poshtë kryesisht si mit, por 
disa studime të fundit kanë lid-
hur fazat hënore me gjumin dhe 
gjëndjen shpirtërore të njeriut. 
Hëna mund të ndikojë në qarkul-
limin limfatik të njeriut. 

Trupi dhe lëkura forcohen 
dhe zbukurohen gjatë Hënës 

në rritje. Përbërësit aktivë në 
kremra përthithen mirë në 
lëkurë dhe e bëjnë lëkurën të 
shkëlqejë. Përbërësit aktivë të 
kremrave dhe produkteve të 
tjera të kujdesit të lëkurës nuk 
absorbohen shumë mirë në 
trup dhe lëkurë gjatë hënës në 
rënie. Lëkura është shumë më e 
ndjeshme në kohën e hënës në 
rritje. Për shkak se trupi është 
në gjendje të thithë më shumë 
lëndë ushqyese gjatë hënës në 
rritje, lëkura gjithashtu përfi-
ton nga kjo dhe ajo zakon-
isht duket më e shëndetshme. 
Meqenëse gjatësia mesatare 
e cikleve menstruale të grave 
përputhet me ciklin e rritjes 
dhe zbehjes 29. 5-ditore të 
hënës, shumë kultura e lidhin 
hënën me pjellorinë. 

